
ᓄᓇᓕᐸᐅᔭᖏᑦ ᐃᖃᓗᐃᑦ 

ᓄᓇᓕᐸᐅᔭᐃᑦ ᑲᑎᒪᔨᖏᑦᑕ ᑲᑎᒪᓂᖓᑦ #03 

ᕕᕗᐊᕆ 12, 2019 ᐅᓐᓄᒃᑯᑦ 6:12 p.m. 

ᓄᓇᓕᐸᐅᔭᐃᑦ ᑲᑎᒪᔨᖏᑦᑕ ᑲᑎᒪᕕᖓᓐᓂ 

 

ᓇᔫᑎᔪᑦ ᑲᑎᒪᔩᑦ 

ᒪᐃᔭ ᒫᑕᓕᓐ ᕋᑦᕗᕐᓐ 

ᒪᐃᔭᐅᑉ ᑐᖏᓕᖓ ᕉᒪᐃᓐ ᓯᑏᕙᓐᓴᓐ 

ᑲᑎᒪᔨ ᑯᖢᓚ ᒪᑦᓴᔨ, ᐅᖄᓚᐅᑎᒃᑯᑦ ᑲᑎᒪᖃᑎ 

ᑲᑎᒪᔨ ᔭᐃᓴᓐ ᕈᓴᓐ 

ᑲᑎᒪᔨ ᔪᐊᓇᓯ ᐊᑯᒪᓕᒃ 

ᑲᑎᒪᔨ ᑲᐃᔪᓪ ᓴᐳᕐᑦ 

 

ᓇᔫᑎᙱᑦᑐᑦ: 

ᑲᑎᒪᔨ ᓴᐃᒪᓐ ᓇᑖᖅ 

ᑲᑎᒪᔨ ᓄᐊ ᐸᐸᑦᓯ 

  

ᓇᔫᑎᔪᑦ ᐊᓪᓚᕕᒻᒥᒃ:  

ᐊᐃᒥ ᐃᐅᓪᔾᔪᔅᒪ, ᐊᓪᓚᑎᒻᒪᕆᐅᑲᐃᓐᓇᖅᑐᖅ 

ᓯᐅᕆ ᕉ, ᑮᓇᐅᔭᓕᕆᔨ 

ᐋᓐᑐᕆᐊ ᓯᐱᑦᓱ, ᑐᓴᐅᒪᖃᑦᑕᐅᑎᓂᓕᕆᔨ 

ᔭᓂᕗ ᔮᕙᔅ, ᓄᓇᓕᐸᐅᔭᕐᓄᑦ ᐸᕐᓇᑦᑎ 

ᒫᑎᐅ ᕼᐋᒻᑉ, ᓴᓇᔪᓕᕆᔨ ᑎᑎᖅᑑᔭᖅᑎᓄᑦ ᐊᐅᓚᑦᓯᔨ 

ᑖᒥ ᐅᕐᓐᔅᑦ−ᑐᐃᕋᓐ, ᐊᐅᓚᑦᓯᔨᓄᑦ ᐃᑲᔪᖅᑎ 

 

ᑐᒃᓯᐊᕐᓂᖅ 

 

ᑲᑎᒪᔨ ᐊᑯᒪᓕᒃ ᑲᑎᒪᓂᕐᒥᒃ ᒪᑐᖅᓯᔪᖅ ᑐᒃᓯᐊᕐᓂᒃᑯᑦ ᐅᓐᓄᒃᑯᑦ 6:12 p.m. 

 

ᐊᖏᖅᑎᑕᐅᓂᖅ 

ᐱᑕᖃᙱᑦᑐᖅ 

 

ᓈᒻᒪᒋᔭᐅᓂᖏᑦ ᑲᑎᒻᒪᐅᑎᑦᓴᐃᑦ 

 

ᐱᖁᔨᕗᖔᕈᑦ #19-25 

 

ᐱᒋᐊᖅᑎᑦᓯᔪᖅ: ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ 

ᐊᐃᑉᐲᔪᖅ: ᑲᑎᒪᔨ ᕉᓴᓐ 

 

ᓈᒻᒪᑦᑐᑦ ᑲᑎᒻᒪᐅᑎᑦᓴᐃᑦ ᐋᖅᑭᒋᐊᖅᓱᑎᒃ: ᐋᖅᑭᒋᐊᕐᓗᒋᑦ ᑲᑎᒻᒪᐅᑎᑦᓴᐃᑦ #9 ᐅᖃᐅᓯᑦᓴᐃᑦ ᓄᑖᑦ 

ᐊᒻᒪᓗ #10 ᑲᑎᒪᔨᕋᓛᓄᑦ ᐅᓂᒃᑳᑦ ᑲᔪᓯᒋᐊᓖᑦ ᓯᕗᕐᖓᓂ #7 ᐅᖃᓕᒫᖅᑕᐅᓂᖏᑦ ᒪᓕᒐᕋᓛᑦ. 

 

ᑲᔪᓯᔪᖅ 

 

 

1. ᑲᑎᒻᒪᐅᑎᒥᓃᑦ 

a) ᓄᓇᓕᐸᐅᔭᐃᑦ ᑲᑎᒪᔨᖏᑦᑕ ᑲᑎᒪᓂᖓᑦ #31 - ᑏᓴᕝᕙ 11, 2018 

 

ᐱᖁᔨᕗᖔᕈᑦ #19-26 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᕉᓴᓐ 

ᐊᐃᑉᐲᔪᖅ: ᑲᑎᒪᔨ ᓴᐳᕐᑦ                        

  

ᓄᓇᓕᐸᐅᔭᐃᑦ ᑲᑎᒪᔨᖏᑦᑕ ᑲᑎᒻᒪᐅᑎᒥᓂᖏᑦ #31 ᐅᓪᓗᖓ ᑏᓴᕝᕙ 11, 2018.  

ᑲᔪᓯᔪᖅ 

 

b) ᓄᓇᓕᐸᐅᔭᐃᑦ ᑲᑎᒪᔨᖏᑦᑕ ᑲᑎᒪᓂᖓᑦ #01 - ᐅᓪᓗᖓ ᔮᓐᓄᐊᕆ 8, 2019 

 

ᐱᖁᔨᕗᖔᕈᑦ #19-27 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᕉᓴᓐ 

ᐊᐃᑉᐲᔪᖅ: ᑲᑎᒪᔨ ᓴᐳᕐᑦ                        

  

ᓄᓇᓕᐸᐅᔭᐃᑦ ᑲᑎᒪᔨᖏᑦᑕ ᑲᑎᒪᓂᖓᑦ #01 ᐅᓪᓗᐊ ᔮᓐᓄᐊᕆ 8, 2019. 

ᑲᔪᓯᔪᖅ 

 

2. ᓇᓗᓇᐃᖅᓯᓂᖅ ᐱᕚᓪᓕᕈᑎᑦᓴᖃᕈᓂ 

  

 ᐱᑕᖃᙱᑦᑐᖅ 

  

3. ᐱᓛᖅᑏᑦ 

 

ᐱᑕᖃᙱᑦᑐᖅ 

 

4. ᐃᓕᑕᕆᔭᐅᔾᔪᑏᑦ 

  

 ᐱᑕᖃᙱᑦᑐᖅ 

   

5. ᐅᖃᐅᓯᑦᓴᐃᑦ 

 

ᑲᑎᒪᔨ ᐊᑯᒪᓕᒃ ᓇᓗᓇᐃᖅᓯᒍᒪᔪᖅ ᐃᓱᒪᖃᑦᓯᐊᖅᑐᒥᓂᕐᒥᒃ ᐃᕐᖑᓯᖅᑖᑎᑦᓯᑦᓱᓂ ᓇᓪᓕᐅᑎᑎᓪᓗᒍ.  

 

ᐅᖃᖅᓱᓂᓗ ᐅᖃᐅᓯᖃᕈᒪᓂᕋᖅᓱᓂ ᐊᓚᒡᒐᐃᑦᓯᐊᕐᓂᕐᒥᒃ ᑭᐅᔾᔪᑎᖃᑦᓯᐊᕈᓐᓇᓂᕐᒥᓪᓗ. 

ᐅᖃᕆᐊᒃᑲᓐᓂᖅᑐᖅ ᑲᑎᒪᔩᑦ ᐅᖃᖅᓯᒪᒋᐊᖏᑦ ᐊᓚᒡᒐᐃᒋᐊᒃᑲᓐᓂᕆᐊᖃᕐᓂᕐᒥᒃ 

ᑭᐅᔾᔪᑎᖃᕈᓐᓇᕆᐊᖃᕐᓂᕐᒥᓪᓗ ᓄᓇᓕᓐᓄᑦ. ᑐᓴᖅᑎᑕᐅᒍᒪᔪᖅ ᐃᖅᑲᓇᐃᔭᖅᑎᑖᕐᓂᕐᒨᖔᔪᓂᒃ 

ᐊᓪᓚᑎᒻᒪᕆᒻᒥᒃ ᑐᓴᖅᑎᑕᐅᒍᒪᑦᓱᓂᓗ ᐊᖏᕐᕋᖃᙱᑦᑐᓄᑦ ᓇᔪᒐᐅᑉ ᒥᑦᓵᓄᑦ ᐃᖅᑲᓇᐃᔮᖑᔫᑉ.  

 

ᒪᐃᔭ ᕋᑦᕗᕐᓐ ᐅᖃᖅᑐᖅ ᑖᒃᑯᐊ ᑲᑎᒻᒪᐅᑎᑦᓴᓅᕋᑦᓴᐅᒋᐊᖏᑦ.    

ᒪᐃᔭ ᕋᑦᕗᕐᓐ ᑲᑎᒪᔨᓄᑦ ᐅᖃᖅᑐᖅ ᐃᒫᒃ: ᓂᑲᓪᓗᖓᑦᓱᖓ ᑐᓴᖅᑎᑉᐸᑦᓯ ᑲᔪᓯᔪᒥᓂᐅᒋᐊᖓ 

ᐃᖅᑲᓇᐃᔭᖃᑎᕗᑦ, ᐃᒻᒥᖅᑐᕐᕕᒻᒥᒃ ᐊᐅᓚᑦᓯᔨ, ᕚᕝ ᕗᕈᐃᓖ, ᐃᓅᒍᓐᓃᖅᑐᒥᓂᖅ ᐱᓇᓱᐊᕈᓯᐅᑉ ᓄᙳᐊᓂ. 

ᕚᕝ ᓄᓇᓕᐸᐅᔭᕐᓄᑦ ᐃᖅᑲᓇᐃᔭᖅᑎᐅᔪᔪᖅ ᐊᕐᕌᒍᐃᑦ 21 ᐅᖓᑖᓄᑦ ᐱᒃ ᐃᖅᑲᓇᐃᔮᒥᓂᓪᓗ 

ᖁᕕᐊᒋᔭᖃᓪᓚᕆᓚᐅᖅᓱᓂ. ᓱᖏᖅᑑᑎᑦᓴᐅᖏᓐᓇᖅᓱᓂ ᖃᐅᔨᓴᑦᓯᐊᕐᑐᖅ ᓄᓇᓕᐸᐅᔭᐃᑦ ᐃᒪᑦᓴᖓᓐᓂᒃ. ᕚᕝ 

ᐃᓅᒋᐊᒥᒃ ᖁᕕᐊᓐᓂᖓ ᐅᖓᑕᐅᑦᓯᔭᐅᓚᐅᙱᓐᓂᕗᖅ ᐃᓚᒥᓄᑦ ᓇᓪᓕᓐᓂᖓ. ᕚᕝ ᑭᖑᓂᖃᓈᕆᔭᐅᓚᖓᔪᖅ 

ᖃᐅᔨᒪᓚᐅᖅᑲᖏᓐᓄᑦ ᐃᖅᑲᓇᐃᔭᖃᑎᖏᓐᓂᓪᓗ. ᐃᓱᒪᒋᔭᕗᑦ ᑐᒃᓯᐊᕐᓂᒃᑯᑦ ᕚᕝ ᓇᒻᒥᓂᖏᑦ.  

 

ᒪᐃᔭ ᕋᑦᕗᕐᓐ ᓇᓗᓇᐃᖅᓯᔪᖅ ᐃᖅᑲᓇᐃᔭᖅᑏᑦ ᑐᓴᐅᒪᑎᑕᐅᒋᐊᖏᑦ ᐃᑲᔪᖅᑕᐅᒋᐊᖃᕋᔭᕐᓂᖅᐸᑕ 

ᐃᑲᔪᖅᑎᑦᓴᖃᕆᐊᖓ ᑕᒪᓐᓇ ᐊᑦᓱᕈᕐᓇᖅᑐᖅ ᐊᑑᑎᑎᓪᓗᒍ.  

 

ᒪᐃᔭ ᕋᑦᕗᕐᓐ ᐅᖃᐅᓯᓕᒃ ᕚᕝ ᖃᓄᐃᑦᑑᓂᕆᓚᐅᖅᑕᖓᓂᒃ, ᖁᖓᑦᓯᐊᐸᑦᓱᓂ ᑭᖑᓂᖃᓈᕆᓂᐊᖅᓱᒍ.  

 

6. ᑭᖑᕙᕆᐊᖅᑕᐅᓯᒪᔪᑦ ᐱᓕᕆᐊᑦᓴᐃᑦ 

 

 ᐱᑕᖃᙱᑦᑐᖅ 

 

9. ᐅᖃᐅᓯᑦᓴᐃᑦ ᓄᑖᑦ 

 

a) ᖃᓄᐃᒋᐊᕈᑏᑦ ᑭᒡᒐᖅᑐᐃᔾᔪᑕᐅᔪᓂᒃ 

  

ᑭᒡᒐᖅᑐᐃᔾᔪᑎᑕᖃᙱᑦᑐᖅ 

 

ᔭᓂᕗ ᔮᕙᔅ, ᓄᓇᓕᐸᐅᔭᕐᓂ ᐸᕐᓇᑦᑎ, ᐅᖃᖅᑐᖅ ᑭᓪᓕᓕᐅᕐᓂᕐᒧᑦ ᒪᓕᒐᕋᓛᖅ 

ᐋᖅᑭᒋᐊᖅᑕᐅᓂᖓᓅᖓᔪᖅ #870. ᐅᖃᖅᑐᖅ ᓱᓇᒃᑯᑎᓅᖓᔪᒥᒃ ᐃᓪᓗᓕᒍᒪᔪᖃᕐᒪᑦ ᐱᕕᖃᕈᓐᓇᖅᑐᒥ 

ᑭᓪᓕᒋᔭᐅᔪᒥ ᕕᐅᓕᐅᕐᕕᒻᒥ.  

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐅᖃᖅᑐᖅ ᑭᒡᒐᖅᑐᐃᔪᖅᑕᖃᙱᒻᒪᑦ ᑕᖅᑳᙶᖅᑐᒥᒃ ᐃᓂᓐᓂᒃ ᐃᒻᒪᖃ 

ᐊᓯᔾᔨᖅᑐᖃᕆᐊᑐᙱᑦᑐᖅ ᑭᒡᒐᖅᑐᐃᔪᓅᖓᔪᒥᒃ ᑲᑎᒪᔩᓪᓗ ᐅᑕᖅᑭᒍᓐᓇᕆᐊᖏᑦ ᐅᖃᓕᒫᖅᑕᐅᑦᓯᐊᕆᓗᒍ 

ᒪᓕᒐᕋᓛᖅ. ᒪᐃᔭ ᕋᑦᕗᕐᓐ ᐊᖏᖃᑎᓕᒃ, ᑕᐃᒫᒃ ᑲᑎᒪᔩᑦ ᑲᔪᓯᒍᒪᑉᐸᑕ.  

 

ᑲᑎᒪᔨ ᐊᑯᒪᓕᒃ ᐅᖃᖅᑐᖅ ᑐᑭᓯᕙᙱᓐᓂᕋᖅᓱᓂ. 

 

ᒪᐃᔭ ᕋᑦᕗᕐᓐ ᑐᑭᓯᑎᑦᓯᒋᐊᖅᑐᖅ ᐅᖃᐅᓯᖓᓂᒃ ᒪᐃᔭᐅᑉ ᑐᖏᓕᖓᑕ ᓯᑏᕙᓐᓴᓐ ᐅᖃᖅᓱᓂ 

ᑲᑎᒻᒪᐅᑎᑦᓴᓃᒋᐊᖓ ᒪᓕᒐᕋᓛᕐᒧᑦ ᐱᖁᔨᔾᔪᑎᑦᓴᐅᑦᓱᓂ ᑕᕝᕘᓇ ᐊᐅᓚᓂᖃᕈᓐᓇᕆᐊᖓ. ᐊᐱᕆᓕᕆᓪᓗᓂ 

ᑐᖏᓕᕐᒥᓂᒃ ᓯᑏᕙᓐᓴᓐᒥᒃ ᑐᑭᓯᓇᖅᑎᑦᓯᒋᐊᖁᔨᑦᓱᓂ.  

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐅᖃᖅᑐᖅ ᐃᓄᓐᓂᒃ ᓈᓚᓐᓂᖃᖅᑎᑦᓯᓂᖃᕋᔭᕐᓂᖅᐸᑕ 

ᑭᒡᒐᖅᑐᐃᔪᖅᑕᖃᕐᓗᓂᓗ ᑕᖅᑳᙵᑦ ᐃᓄᓐᓂᒃ, ᖃᓄᖅᑑᕆᐊᖃᖅᑐᒥᓂᐅᑐᐃᓐᓇᕆᐊᓖᑦ 

ᐅᖃᓕᒫᖅᑕᐅᓚᐅᙱᓐᓂᖓᓂ ᒪᓕᒐᕋᓛᖅ. ᑭᓯᐊᓂᓕ, ᑕᖅᑳᙶᖅᑐᓂᒃ ᐃᓄᓐᓂᒃ 

ᐅᖃᕆᐊᖅᑐᖅᓯᒪᔪᖃᙱᒻᒪᑦ, ᐅᑕᖅᑭᑐᐃᓐᓇᕋᑦᓴᒥᓂᖅ ᒪᓕᒐᕋᓛᖅ ᑎᑭᐅᑎᙱᓐᓂᖓᓂ ᑲᑎᒪᓂᕐᒥ 

ᐅᖃᖃᑎᒌᒍᑕᐅᓕᕐᓗᓂᓗ.  

 

ᒪᐃᔭ ᕋᑦᕗᕐᓐ ᐊᐱᕆᔪᖅ ᑲᑎᒪᔨ ᐊᑯᒪᓕᒻᒥᒃ ᑐᑭᓯᒻᒪᖔᖅ. ᑲᑎᒪᔨ ᐊᑯᒪᓕᒃ ᐅᖃᖅᑐᖅ ᑐᑭᓯᓂᕋᖅᓱᓂ, 

ᑭᓯᐊᓂ ᓱᓕ ᐊᐱᖅᑯᑎᑦᓴᓕᒃ. ᑐᓴᖅᑎᑕᐅᒍᒪᔪᖅ ᖃᓄᐃᓕᖓᒻᒪᖔᖅ ᐊᑐᐊᒐᖅ 

ᐃᓄᑦᑎᑑᓕᖅᓯᒪᒋᐊᓕᓐᓅᖓᔪᑦ. ᐅᖃᖅᓱᓂᓗ ᑲᑎᒪᔩᑦ ᐅᖃᐅᓯᖃᕋᓗᐊᖅᓱᑎᒃ ᒪᓕᒋᐊᓕᓐᓂᒃ, ᑭᓯᐊᓂᓕ 

ᐅᖃᐅᓯᒃᑯᑐᐃᓐᓈᕐᒪᑕ ᒪᓕᒋᐊᓖᑦ ᑎᑎᕋᖅᓯᒪᔪᓂᒃ ᐊᑐᐃᓐᓇᐅᑎᑦᓯᔪᖃᕋᓂ.  

ᒪᐃᔭ ᕋᑦᕗᕐᓐ ᑭᐅᔪᖅ ᑐᑭᓯᒋᐊᕋᔭᕆᐊᑦᓴᖅ ᖃᓄᐃᓕᖓᒻᒪᖔᑕ ᒪᓕᒐᕋᓛᕐᒥ. ᐅᖃᖅᓱᓂ ᐊᓪᓚᕕᒻᒥᐅᑕᕐᓂᒃ 

ᖃᐅᔨᓴᒋᐊᕋᔭᕐᓂᕋᐃᑦᓱᓂ ᑲᑎᒪᔨ ᐊᑯᒪᓗᒻᒧᑦ. ᒪᐃᔭ ᕋᑦᕗᕐᓐ ᐊᖏᖃᑎᓕᒃ ᓂᓪᓕᐊᒍᑕᐅᒍᓐᓇᕆᐊᖓ 

ᐅᖃᓕᒫᖅᑕᐅᓕᖅᐸᑦ ᒪᓕᒐᕋᓛᖅ ᑲᑎᒪᓂᕐᒥ.  

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐅᖃᖅᑐᖅ ᐃᓱᒫᓗᓐᓇᖅᑐᖃᓚᖓᑉᐸᑦ ᒪᓕᒐᐃᑦ ᑕᕝᕙᐅᒻᒪᖔᑕ 

ᑕᕝᕙᐅᖏᒻᒪᖔᑕᓘᓐᓃᑦ, ᐃᒻᒪᖃ ᐱᐅᓂᖅᐸᐅᕗᖅ ᑭᖑᕙᕆᐊᕐᓗᒍ ᑭᖑᓪᓕᕐᒧᑦ ᑲᑎᒪᓂᕐᒧᑦ. ᐅᖃᖅᓱᓂᓗ 

ᒪᓕᒐᖅᑕᖃᕐᓂᖅᐸᑦ ᑲᑎᒪᔨᓄᑦ ᑕᑯᔭᐅᒍᒪᒐᔭᖅᑐᓂᒃ ᖃᓄᖅᑑᕈᑎᖃᙱᓐᓂᕐᒥᓂ, ᐅᖃᓕᒫᕆᐊᑐᙱᑦᑐᖅ 

ᒪᓕᒐᕋᓛᖅ ᓈᒻᒪᒋᔭᐅᖏᑉᐸᑕ ᑐᓴᕋᑦᓴᐃᑦ ᐊᑐᐃᓐᓇᐅᔪᑦ. ᐅᖃᖅᓱᓂᓗ ᐱᐅᔫᒐᔭᕆᐊᖓ ᑭᒡᒐᖅᑐᐃᔪᖃᖅᐸᑦ, 

ᑐᓴᕋᑦᓴᐃᓪᓗ ᓈᒻᒪᖏᑉᐸᑕ, ᑲᑎᒪᔨ ᐊᑯᒪᓕᒃ ᑭᖑᕙᕆᐊᖅᑕᐅᖁᔨᒍᓐᓇᖅᑐᑦ ᐅᖃᓕᒫᖅᑕᐅᓂᖓᓂᒃ 

ᒪᓕᒐᕋᓛᑉ.  

 

ᒪᐃᔭ ᕋᑦᕗᕐᓐ ᐅᖃᖅᑐᖅ ᒪᓕᒐᕋᓛᖅ ᕿᒥᕐᕈᔭᐅᕋᑖᕆᐊᖓ. ᒪᓕᒐᐃᑦ ᐃᓚᒍᑦᓯᐅᑎᓯᒪᙱᑦᑐᑦ.  

 

ᒥᔅ ᐃᐅᓪᔪᕐᔅᒪ ᐊᐱᕆᔪᖅ ᒥᔅ ᔮᕕᔅᒥᒃ ᑐᑭᓯᑎᑕᐅᒍᒪᑦᓱᓂ ᒪᓕᒐᖅᑕᖃᕐᒪᖔᖅ ᒫᓐᓇᐅᔪᖅ ᐸᕐᓇᑦᑏᑦ 

ᐊᑐᓕᖅᑕᐅᖁᔭᖏᓐᓂᒃ ᐅᕝᕙᓗ ᐅᑯᐊ ᑖᒃᑯᐊᓴᐃᓐᓇᐃᑦ ᒪᓕᒐᐃᑦ ᑲᑎᒪᔨᓄᑦ ᐊᐱᖅᑯᑕᐅᕙᑦ ᐅᕙᓂ 

ᑲᑎᒪᓂᕐᒥ? 

 

ᒥᔅ ᔮᕕᔅ ᐅᖃᖅᑐᖅ ᐅᖃᐅᓯᖃᕐᓂᕋᑦᓱᓂ ᒪᓕᒐᕐᓂᒃ ᑲᑎᒪᔩᑦ ᑭᙴᒪᒋᔭᖏᓐᓂᒃ ᑕᕝᕙᓂ ᑲᑎᒪᓂᕐᒥ.  

 

ᒪᐃᔭ ᕋᑦᕗᕐᓐ ᐅᖃᖅᑐᖅ ᒥᔅ ᔮᕕᔅ ᑭᐅᖅᑲᐅᒐᓗᐊᕆᐊᖓ ᐊᐱᖅᑯᑎᒥᒃ, ᑐᓴᖅᓱᓂ 

ᑕᕝᕙᐅᔪᖃᕇᖅᕙᓗᑦᑑᔮᖅᑐᖅ ᒪᓕᒐᕐᓂᒃ ᓵᖓᓃᙱᑐᐃᓐᓇᖅᓱᑎᒃ ᐃᓚᒍᑦᓯᐅᑎᓯᒪᒐᑎᒃ 

ᐊᑐᐃᓐᓇᐅᑎᑕᐅᔪᓄᑦ.  

 

ᒥᔅ ᔮᕕᔅ ᑐᑭᓯᑎᑦᓯᒋᐊᖅᑐᖅ ᑐᑭᓯᓂᕐᓗᑦᑐᒥᓂᐅᔾᔭᙴᖅᓱᓂ ᐃᓱᒪᖔᖅᓱᓂ ᒪᓕᒐᕐᓂᒃ 

ᓴᓇᔪᓐᓇᐅᑎᓅᖓᔪᓂᒃ.  

 

ᒪᐃᔭ ᕋᑦᕗᕐᓐ ᐅᖃᖅᑐᖅ ᐃᒻᒪᖃ ᑲᑎᒪᔩᑦ ᒫᓐᓇᐅᔪᖅ ᕿᒥᕐᕈᒍᓐᓇᖅᑐᑦ ᐃᓚᒍᑦᓯᐅᔾᔨᓂᕐᒥᒃ  ᒪᓕᒐᑦᓴᓂᒃ 

ᐊᓯᖏᓐᓂᒃ ᑕᕝᕙᐅᒌᖅᑐᓂᒃ ᒪᓕᒐᑦᓴᖅᑕᖃᕐᓂᐊᖏᒻᒪᑦ ᐊᑦᑐᐊᔪᓂᒃ ᑕᕝᕗᖓ ᐊᒥᓪᓕᑎᕿᓂᕐᒧᑦ 

ᒪᓕᒐᕋᓛᕐᒥᒃ ᐋᖅᑭᒋᐊᕈᑎᒥᒃ. ᑐᑭᓯᑎᑦᓯᒋᐊᖅᓱᓂᓗ ᐊᓯᖏᓐᓂᒃ ᒪᓕᒐᖅᑕᖃᕆᐊᖓ ᓯᕕᑦᑐᕆᐊᕆᓂᕐᒧᑦ 

ᓴᓇᔪᓐᓇᐅᑎᒨᖓᔪᓂᒃ ᕕᐊᓕᐅᕐᕕᒻᒧᑦ ᐃᓘᓐᓈᓄᑦ.  

 

ᑲᑎᒪᔨ ᓴᐳᕐᑦ ᐃᓱᒪᖃᕐᓂᕋᖅᑐᖅ ᑲᑎᒪᔩᑦ ᐊᐃᑉᐸᖓᓂ ᐅᖃᓕᒫᕐᓂᖅᐸᑕ ᒪᓕᒐᕋᓛᕐᒥᒃ, 

ᐅᖃᖃᑎᒌᓐᓂᖅᑕᖃᖅᑎᓪᓗᒍ ᑕᐃᑲᓂ ᐊᐃᑉᐹᓂ ᐅᖃᓕᒫᖅᑕᐅᓂᖓᓂ, ᑖᒃᑯᐊ ᒪᓕᒐᐃᑦ 

ᐅᖃᐅᓯᐅᒐᔭᕆᐊᖏᑦ. ᓈᒻᒪᓴᙱᑦᑐᖅ ᒪᓕᒐᓕᕆᓂᕐᒥᒃ ᐋᖅᑭᑦᑕᐅᔪᓂᒃ ᑭᒡᒐᖅᑐᐃᓂᕐᒨᖓᔪᓂ.  

 

ᒪᐃᔭ ᕋᑦᕗᕐᓐ ᐊᐱᕆᔪᖅ ᓱᓕ ᐅᖃᐅᓯᑦᓴᖃᖅᑕᖃᕐᒪᖔᖅ ᑲᑎᒪᔨᓄᑦ ᑭᒡᒐᖅᑐᐃᓂᕐᒨᖔᔪᓄᑦ. 

ᓂᓪᓕᖅᑐᖃᙱᒻᒪᑦ, ᐅᖃᖃᑎᒌᒍᑎᖃᕐᓂᖅ ᑭᒡᒐᖅᑐᖅᑕᐅᓂᕐᒨᖓᔪᓄᑦ ᐃᓱᓕᑦᑐᖅ.  

  

 b)  ᑲᑎᒪᔩᑦ ᐋᖅᑭᒋᐊᕆᓂᕐᒧᑦ ᑎᒃᑯᐊᖅᑕᐅᑲᓐᓂᕐᓂᖏᑦ 

 

ᒪᐃᔭᐅᑉ ᑐᖏᓕ ᓯᑏᕙᓐᓴᓐ ᓇᓗᓇᐃᖅᓯᔪᖅ ᑲᑎᒪᔩᑦ ᐋᖅᑭᒋᐊᕆᓂᕐᒧᑦ ᑎᒃᑯᐊᖅᓯᑲᓐᓂᕈᒪᒋᐊᖏᑦ ᒪᓕᓴ 

ᐋᓚᒃᓵᓐᑐ, ᓯᑏᕙᓐ ᓚᐃᑕᓐ ᐊᒻᒪᓗ ᒥᖢᓚ ᕙᓄᒍᐸᓐ ᑲᑎᒪᔨᓄᑦ.  

ᐱᖁᔨᕗᖔᕈᑦ #19-28 

 

ᐱᒋᐊᖅᑎᑦᓯᔪᖅ: ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ 

ᐊᐃᑉᐲᔪᖅ: ᑲᑎᒪᔨ ᐊᑯᒪᓕᒃ                    

ᓯᑏᕙᓐ ᓚᐃᑕᓐ, ᒥᓕᓴ ᐋᓚᒃᓵᓐᑐ ᐊᒻᒪᓗ ᒥᖢᓚ ᕙᓄᒍᐸᓐ ᑎᒃᑯᐊᖅᑕᐅᒃᑲᓐᓂᖁᓪᓗᒋᑦ 2019−ᒥ 

ᐋᖅᑭᒋᐊᕆᓂᕐᒧᑦ ᑲᑎᒪᔨᓄᑦ.  

ᑲᔪᓯᔪᖅ 

 

 c)  ᓴᐃᒻᒪᑎᓄᑦ ᒪᓕᒐᕐᓄᑦ ᐊᑐᐊᒐᖅ 

 

ᐱᖁᔨᕗᖔᕈᑦ #19-29 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᓴᐳᕐᑦ 

ᐊᐃᑉᐲᔪᖅ: ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ                        

  

ᓴᐃᒻᒪᑏᑦ ᒪᓕᒐᖓᓐᓄᑦ ᐊᑐᐊᒐᖅ. 

ᑲᔪᓯᔪᖅ 

 

10.      ᑲᑎᒪᔨᕋᓛᓄᑦ ᐅᓂᒃᑳᑦ 

 

 a)  ᐸᕐᓇᓂᕐᒧᑦ ᐱᕙᓪᓕᐊᑎᑦᓯᓂᕐᒧᓪᓗ ᑲᑎᒪᔨᕋᓛᑦ ᐃᓘᓐᓇᐃᓐᓅᖓᔪᑦ 

  

ᐱᖁᔨᕗᖔᕈᑦ #19-30 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᐊᑯᒪᓕᒃ 

ᐊᐃᑉᐲᔪᖅ: ᑲᑎᒪᔨ ᓴᐳᕐᑦ                        

  

ᑲᑎᒪᔩᑦ ᓈᒻᒪᓴᖅᑐᑦ ᓴᓇᔪᓐᓇᐅᑎᒥᒃ ᑐᑦᓯᕋᐅᑎᒥᒃ DP #18-061 ᐊᓯᔾᔩᒍᒪᓪᓗᑎᒃ ᑕᕝᕙᐅᔪᒥᒃ ᐃᓪᓗᒥᒃ 

“ᓄᓇᓕᓕᕆᕕᐅᓗᓂ ᐃᓄᓐᓂᒃ ᐃᓪᓗ’ ᐃᓂᒥ 449, ᐸᕐᓇᐅᑎ 867 (ᕼᐋᐱ ᕚᓕ), ᑐᙵᕕᐅᓗᑎᒃ 

ᓄᓇᓕᐸᐅᔭᐃᑦ ᒪᓕᒐᐃᑦ ᑕᐃᒫᒃ ᑕᑯᑦᓴᐅᒻᒪᑕ ᐸᕐᓇᐅᑎᓂ ᑐᓂᐅᔭᔪᓂ.  

ᑲᔪᓯᔪᖅ  

 

ᐱᖁᔨᕗᖔᕈᑦ #19-31 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᐊᑯᒪᓕᒃ 

ᐊᐃᑉᐲᔪᖅ: ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ  

 

 

 

 

                       

 

ᑲᑎᒪᔩᑦ ᓈᒻᒪᓴᖅᑐᑦ ᓴᓇᔪᓐᓇᐅᑎᒥᒃ ᑐᑦᓯᕋᐅᑎᒥᒃ DP #18-067 ᓴᓇᒍᒪᓪᓗᑎᒃ ᓄᑖᕐᒥᒃ 

ᓱᓇᒃᑯᑖᖃᐅᑎᒥᒃ ᐃᓂᒥ 3, ᐸᕐᓇᐅᑎ 2757, ᑐᙵᕕᐅᓗᑎᒃ ᓄᓇᓕᐸᐅᔭᐃᑦ ᑎᑭᐅᒪᔭᕆᐊᓕᖏᑦ 

ᒪᓕᒐᐃᑦ, ᐊᑑᑎᒐᔪᐃᑦᑐᑦ ᒪᓕᒐᐃᑦ, ᑕᐃᒫᒃ ᑕᑯᑦᓴᐅᒻᒪᑕ ᐸᕐᓇᐅᑎᓂ ᑐᓂᔭᐅᔪᓂ, ᓇᓗᓇᐃᔭᖅᓯᒪᑦᓱᑎᓪᓗ 

ᐅᑯᓇᓂ ᑎᑎᖅᑲᓂ:  

a)  ᐃᖃᓗᓐᓂ ᓄᐊᕐᖦᒪᕐᑦ ᓴᓗᒪᒋᐊᖃᕐᓂᕐᒨᖓᔪᒥᒃ ᖃᐅᔨᓴᖅᑕᐅᓂᐅᒍᓐᓇᖅᑐᒥᒃ ᓇᓖᕌᓂᕐᒧᑦ 

ᐃᖅᑲᐃᑎᑦᓯᒋᐊᕈᑎ, ᑎᑭᔪᔪᖅ ᔮᓐᓄᐊᕆ 10, 2019; ᐊᒻᒪᓗ 

b)  ᐃᒪᖅᑐᖅᑕᐅᕙᑦᑐᒥᒃ ᓇᓚᐅᑦᓵᕐᓂᕐᒧᑦ ᐃᖅᑲᐃᑎᑦᓯᒋᐊᕈᑎ, ᑎᑭᔪᔪᖅ ᔮᓐᓄᐊᕆ 10, 2019. 

ᑲᔪᓯᔪᖅ 

 

ᐱᖁᔨᕗᖔᕈᑦ #19-32 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᐊᑯᒪᓕᒃ 

ᐊᐃᑉᐲᔪᖅ: ᑲᑎᒪᔨ ᓴᐳᕐᑦ                        

  

ᑲᑎᒪᔩᑦ ᓈᒻᒪᓴᖅᑐᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖓᓂᒃ ᑭᓪᓕᓕᐅᕐᓂᕐᒧᑦ ᒪᓕᒐᕋᓛᕐᒧᑦ ᐋᖅᑭᒋᐊᕈᑎ, 

ᑭᓪᓕᓕᐅᖅᑕᐅᒃᑲᓐᓂᖁᓪᓗᒍ ᐃᓂᖓ 9-4, ᐸᕐᓇᐅᑎ 617 (ᓄᓇᓕᓪᓗᐊᑕᐃᑦ ᐃᓗᐊᓐᓂ) ᐃᓄᖃᐅᖅᑐᒥᒃ 

ᐊᖏᕐᕋᖃᕐᕕᒻᒥᒃ (R3) ᕿᑎᐊᓂ ᐱᓇᓱᐊᕐᕕᓐᓄᑦ ᑭᓪᓕᒋᔭᐅᖁᓪᓗᒍ, ᐋᖅᑭᒋᐊᕐᕕᓕᒃ ᑭᓪᓕᖓ 3 

(B1(3)[h16]), ᐊᑐᖅᑕᐅᒍᓐᓇᖁᓗᒍ ᓯᑕᒪᓂᒃ ᓇᑎᓕᒃ ᖁᓕᕇᓕᒃ ᓱᓇᑐᐃᓐᓇᕐᓅᖓᔪᓄᑦ ᐊᑐᖅᑕᐅᓗᓂ 

ᑮᓇᐅᔭᓕᐅᕋᓱᐊᕐᕕᐅᓗᓂ ᐊᑖᓂ, ᑕᐃᒫᒃ ᑕᑯᑦᓴᐅᒻᒪᑕ ᐸᕐᓇᐅᑎᓂ ᑐᓂᔭᐅᔪᓂ, ᑐᙵᕕᐅᓗᓂ 

ᐃᓚᒋᐊᖅᓯᓂᖅ ᓄᓇᓯᐅᑎᓄᑦ ᐊᖅᑯᑎᓄᑦ ᓯᕕᑭᓪᓕᒋᐊᖁᓪᓗᒍ ᐊᑕᐅᓯᕐᒧᑦ ᓄᖅᑲᖓᕕᒻᒧᑦ 

ᐊᓯᔾᔨᕆᐊᕐᕕᓕᒻᒥ.  

ᑲᔪᓯᔪᖅ 

 

ᐱᖁᔨᕗᖔᕈᑦ #19-33 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᐊᑯᒪᓕᒃ1 

ᐊᐃᑉᐲᔪᖅ: ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ                        

  

ᑲᑎᒪᔩᑦ ᓈᒻᒪᓴᖅᑐᑦ: 

- DP 19-003 ᐋᖅᑭᒋᐊᖅᑕᐅᖁᓪᓗᒍ DP 16-050 ᑕᑯᑦᓴᐅᑎᑕᐅᓗᑎᒃ ᐊᖏᓪᓕᒋᐊᕐᓂᖏᑦ ᓄᖅᑲᖓᕖᑦ 

ᓄᓇᓯᐅᑎᓄᑦ ᐊᓯᔾᔨᖅᑕᐅᓗᑎᓪᓗ ᓄᖅᑲᖓᕖᑦ ᐋᖅᑭᑦᓯᒪᓂᖏᑦ ᐊᖏᖅᑕᐅᓯᒪᔪᒥ ᐃᓂᒥ ᐸᕐᓇᐅᑎ (A1-4 

ᐅᓪᓗᖓ ᔫᓂ 3, 2008) ᑐᙵᕕᐅᓗᑎᒃ ᐸᕐᓇᐅᑎᐅᓯᒪᔪᑦ ᕿᕐᖑᒻᒥᒐᖅᑕᐅᓂᖓᓄᑦ 

ᐃᓪᓗᐃᑦ ᑲᑎᙵᔪᑦ ᑕᐃᒫᒃ ᐸᕐᓇᑕᐅᓯᒪᒻᒪᑕ NorthTech ᑐᑭᓯᓂᐊᖅᑎᓄᑦ (ᑐᖅᑯᖅᓯᒪᔪᑦ #2017-005).  

- ᐸᕐᓇᐅᑎᓂᒃ ᕿᕐᖑᒻᒥᒐᕐᓂᖅ ᐃᓪᓗᒥᒃ ᑲᑎᙵᔪᒥᒃ ᐸᕐᓇᑕᐅᔪᒥᒃ NorthTech ᑐᑭᓯᓂᐊᖅᑎᓄᑦ 

(ᑐᖅᑯᖅᓯᒪᔪᖅ #2017-005). 

- ᐊᑭᓖᙱᓐᓂᖅ ᐊᑭᓕᕆᐊᓕᓐᓂᒃ ᑐᑦᓯᕋᐅᑎᓂ ᓴᓇᔪᓐᓇᐅᑎᓄᑦ ($500).   

ᑲᔪᓯᔪᖅ 

 

ᐱᖁᔨᕗᖔᕈᑦ #19-34 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᐊᑯᒪᓕᒃ 

ᐊᐃᑉᐲᔪᖅ: ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ                        

 

ᑲᑎᒪᔩᑦ ᓈᒻᒪᓴᖅᑐᑦ ᑭᖑᕙᕆᐊᕆᒍᒪᓪᓗᑎᒃ ᓴᓇᓂᕐᒧᑦ ᑭᓪᓕᒋᔭᐅᔪᓂᒃ ᐊᑐᖅᑐᐊᖅᑕᒧᑦ #801922 ᐃᓄᒧᑦ 

214 ᐊᒻᒪᓗ ᐊᑐᖅᑐᐊᖅᑕᒧᑦ #801923 ᐃᓂᒧᑦ 215 ᔫᓂ 1, 2017−ᒥᒃ ᔫᖤ 1, 2021−ᒧᑦ. 

ᑲᔪᓯᔪᖅ 

 

ᐱᖁᔨᕗᖔᕈᑦ #19-35 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᐊᑯᒪᓕᒃ 

ᐊᐃᑉᐲᔪᖅ: ᑲᑎᒪᔨ ᓴᐳᕐᑦ                        



ᑲᑎᒪᔩᑦ ᑲᑎᒪᓂᖓᑦ #03 

ᕕᕗᐊᕆ 12, 2019 

ᒪᑉᐱᒐᖅ 7 ᐅᑯᓇᓂ 18 

 

ᑲᑎᒪᔩᑦ ᐊᑐᓕᕐᓕᑦ ᐊᑭᓖᑎᑦᓯᓂᕐᒥᒃ ᓴᓇᓂᕐᒧᑦ ᒪᓕᒐᕋᓛᕐᒥᒃ ᒪᓕᒐᕋᓛᖅ ᐅᖃᓕᒫᖅᑕᐅᓗᓂ 

ᐱᖓᓱᐊᖅᑎᕐᓗᓂ.   

ᑲᔪᓯᔪᖅ 

 

7. ᒪᓕᒐᕋᓛᑦ 

  

a) ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᕋᓛᑦ 

 

i) ᑎᒃᑯᐊᖅᑕᐅᓂᖏᓐᓄᑦ ᒪᓕᒐᕋᓛᓕᕆᔩᑦ ᒪᓕᒐᕋᓛᖅ 

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᓇᓗᓇᐃᖅᓯᔪᖅ ᐱᒻᒪᕆᓐᓂᒃ ᐊᓯᔾᔨᕐᓂᖏᓐᓂᒃ ᑖᑦᓱᒪ ᒪᓕᒐᕋᓛᑉ ᐅᐃᒍᖓ 

A ᐃᓱᐊᓃᑦᑐᖅ ᑎᑎᕋᖅᓯᒪᔪᖅ ᑖᒃᑯᓇᙵᑦᓯᐊᖅ ᒪᓕᒐᕋᓛᓕᕆᔩᑦ ᐊᑎᖏᓐᓂᒃ.  

 

ᐱᖁᔨᕗᖔᕈᑦ #19-36 

 

ᐱᒋᐊᖅᑎᑦᓯᔪᖅ: ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ 

ᐊᐃᑉᐲᔪᖅ: ᑲᑎᒪᔨ ᓴᐳᕐᑦ               

  

ᓯᕗᓪᓕᖅᐹᒥ ᐅᖃᓕᒫᖅᑕᖅ ᑎᒃᑯᐊᖅᑕᐅᓂᖏᓐᓄᑦ ᒪᓕᒐᕋᓛᓕᕆᔩᑦ ᒪᓕᒐᕋᓛᖅ.  

ᑲᔪᓯᔪᖅ 

 

   ii)  ᐃᒥᖅᑕᖅᑕᐅᓂᒧᑦ ᒥᓪᓗᐊᖅᑕᐅᓂᕐᒨᖓᔪᓄᓪᓗ ᓴᓇᔭᐅᔪᓄᑦ ᐊᑭᓖᑎᑦᓯᓂᕐᒧᑦ ᒪᓕᒐᕋᓛᖅ 

 

 ᐱᖁᔨᕗᖔᕈᑦ #19-37 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᐊᑯᒪᓕᒃ 

ᐊᐃᑉᐲᔪᖅ: ᑲᑎᒪᔨ ᓴᐳᕐᑦ                        

  

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖓ ᐃᒥᖅᑕᖅᑕᐅᓂᕐᒧᑦ ᒥᓪᓗᐊᖅᑕᐃᓂᕐᒨᖓᔪᓪᓗ ᓴᓇᕙᐅᔪᓄᑦ 

ᐊᑭᓖᑎᑦᓯᓂᕐᒧᑦ ᒪᓕᒐᕋᓛᖅ.   

ᑲᔪᓯᔪᖅ 

 

 

 

 

iii)  ᑭᓪᓕᓕᐅᓂᕐᒧᑦ ᒪᓕᒐᕋᓛᑉ ᐋᖅᑭᒋᐊᖅᑕᐅᓂᖓ ᓄᓇᔅᑖ (Nunastar) 

 

ᐱᖁᔨᕗᖔᕈᑦ #19-38 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᐊᑯᒪᓕᒃ 

ᐊᐃᑉᐲᔪᖅ: ᑲᑎᒪᔨ ᓴᐳᕐᑦ               

  

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖓ ᑭᓪᓕᓕᐅᕐᓂᕐᒧᑦ ᒪᓕᒐᕋᓛᖅ ᐋᖅᑭᒋᐊᖅᑕᐅᓂᖓᓄᑦ ᓄᓇᔅᑖ 

(Nunastar). 



ᑲᑎᒪᔩᑦ ᑲᑎᒪᓂᖓᑦ #03 

ᒪᑉᐱᒐᖅ 8 ᐅᑯᓇᓂ 18 

ᑲᔪᓯᔪᖅ 

 

iv)  ᐃᓇᖐᔪᖅ ᓇᓚᐅᑦᓵᑎᑦᓯᓂᕐᒧᑦ ᓚᐃᓴᓐᓯᑕᖅᑎᑦᓯᓂᕐᒥᒃ ᓈᓴᐅᑎᓕᒃ 386 ᐊᒻᒪᓗ 

    ᐋᖅᑭᒋᐊᕆᓂᖅ ᒪᓕᒐᕋᓛᕐᒥᒃ ᓈᓴᐅᑎᓕᒻᒥᒃ 430 

 

ᐱᖁᔨᕗᖔᕈᑦ #19-39 

 

ᐱᒋᐊᖅᑎᑦᓯᔪᖅ: ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ 

ᐊᐃᑉᐲᔪᖅ: ᑲᑎᒪᔨ ᓴᐳᕐᑦ               

  

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖓ ᐃᓇᖐᔪᖅ ᓇᓚᐅᑦᓵᑎᑦᓯᓂᕐᒧᑦ ᓚᐃᓴᓐᓯᑖᖅᑎᑦᓯᓂᕐᒥᒃ ᓈᓴᐅᑎᓕᒃ  

386 ᐊᒻᒪᓗ ᐋᖅᑭᒋᐊᕆᓂᖅ ᒪᓕᒐᕋᓛᕐᒥᒃ ᓈᓴᐅᑎᓕᒻᒥᒃ 430.  

ᑲᔪᓯᔪᖅ 

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᓇᓗᓇᐃᖅᓯᔪᖅ ᑖᒃᑯᐊ ᐊᑐᙱᑦᑑᒋᐊᖏᑦ ᒪᓕᒐᕋᓛᑦ ᒪᓕᒐᕋᓛᕐᓃᑦᑐᑦ, ᑭᓯᐊᓂ 

ᐊᔾᔨᒋᙱᑕᖏᑦ ᐊᐅᓚᓂᖏᑦᑕ ᓚᐃᓴᓐᓯᑖᕋᓱᐊᕐᓂᐅᑉ ᒐᕙᒪᒃᑯᖏᓐᓂᒃ ᓄᓇᕗᑦ ᑎᑭᐅᑎᑦᓱᒍ ᓄᓇᓕᐸᐅᔭᐃᑦ 

ᐃᖃᓗᐃᑦ. ᑐᑭᓯᑎᑦᓯᒋᐊᖅᑐᖅ ᓄᓇᓕᐸᐅᔭᐃᑦ ᐃᓚᐅᑎᑕᐅᕙᓚᐅᖅᓯᒪᒐᓗᐊᕆᐊᖏᑦ ᐊᐅᓚᓂᐅᑉ ᐃᓗᐊᓂ 

ᑭᓯᐊᓂ ᐃᓚᐅᕙᒍᓐᓃᕐᒪᑕ, ᑕᐃᒪᐃᒻᒪᑦ ᐊᑑᑎᖃᙱᑦᑐᑦ ᐸᐸᒋᐊᖏᑦ ᑖᒃᑯᐊ ᒪᓕᒐᕋᓛᑦ.  

 

b) ᐊᐃᑉᐸᖓᓂ ᐅᖃᓕᒫᖅᑕᐅᓂᖏᑦ ᒪᓕᒐᕋᓛᑦ 

 

  i)  ᑭᓪᓕᓕᐅᕐᓂᕐᒧᑦ ᒪᓕᒐᕋᓛᖅ ᐋᖅᑭᒋᐊᖅᑕᐅᓂᖓ ᓈᓴᐅᑎᓕᒃ 870  

 

ᐱᖁᔨᕗᖔᕈᑦ #19-40 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᐊᑯᒪᓕᒃ 

ᐊᐃᑉᐲᔪᖅ: ᑲᑎᒪᔨ ᓴᐳᕐᑦ       

          

ᐊᐃᑉᐸᖓᓂ ᐅᖃᓕᒫᖅᑕᐅᓂᖓ ᒪᓕᒐᕋᓛᕐᒧᑦ ᐊᖅᑭᒋᐊᕈᑎ #870. 

  

ᐃᑲᔪᖅᑐᖅᑐᑦ – ᓴᐳᕐᑦ, ᓯᑏᕙᓐᓴᓐ, ᕉᓴᓐ 

ᐊᑭᕋᖅᑐᖅᑐᑦ − ᐊᑯᒪᓕᒃ, ᒪᑦᓴᔨ  

ᑲᔪᓯᔪᖅ  

 

ᑲᑎᒪᔨ ᐊᑯᒪᓕᒃ ᑐᑭᓯᑎᑕᐅᒍᒪᔪᖅ ᑖᓐᓇᐅᒻᒪᖔᖅ ᒪᓕᒐᕋᓛᖅ ᑐᑭᓯᒋᐊᕈᑕᐅᒍᒪᖅᑲᐅᔪᖅ ᑲᑎᒪᔨᓄᑦ 

ᒪᓕᒐᖏᓐᓅᖓᔪᓂᒃ, ᐊᒻᒪᓗ ᒪᓕᒐᐃᑦ ᐃᓄᑦᑎᑑᓕᖅᑎᑕᐅᓯᒪᓂᖏᓐᓂᒃ. ᒪᐃᔭ ᕋᑦᕗᕐᓐ ᓇᓗᓇᐃᖅᓯᔪᖅ. 

ᐅᖃᖅᑐᖅ ᐃᓄᑦᑎᑑᓕᖅᓯᒪᒋᐊᖓ ᐃᓚᒋᔭᐅᓪᓗᓂᓗ. ᒪᐃᔭ ᕋᑦᕗᕐᓐ ᑐᑭᓯᑎᑦᓯᒋᐊᖅᑐᖅ 

ᒪᓕᒐᓕᐅᖅᑕᐅᒃᑲᓐᓂᕈᒪᓐᓂᖅᐸᑕ, ᒫᓐᓇ ᓈᒻᒪᑉᐳᖅ.  

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐅᖃᕆᐊᒃᑲᓐᓂᖅᑐᖅ ᒪᓕᒐᖅᑕᖃᕆᐊᖓ ᐃᓪᓗ ᓇᔪᒐᖅ ᓱᕈᓯᕐᓄᑦ 

ᓇᔪᖅᑕᐅᒋᐊᖃᙱᑦᑐᖅ ᑐᕌᖓᑦᓱᓂᓗ ᑭᓯᐊᓂ ᐃᓄᑑᕕᐅᒐᔭᕆᐊᖓ. ᐊᐱᕆᔪᖅ ᓇᒥ ᒪᓕᒐᕋᓛᕐᒥ ᑖᓐᓇ 

ᒪᓕᒐᖅ ᑎᑎᕋᖅᑕᐅᓯᒪᒍᓐᓇᕐᒪᖔᖅ, ᐅᐃᒍᖓᓂ ᐃᓱᐊᓂ ᐅᕝᕙᓘᓐᓃᑦ ᒪᓕᒐᐅᓗᓂ ᑎᑎᕋᖅᓯᒪᓗᓂ 

ᐃᓗᓕᓪᓗᐊᑕᖏᓐᓂ.  

ᒥᔅ ᔮᕕᔅ ᐅᖃᖅᑐᖅ ᒪᓕᒐᐃᑦ ᐃᓚᒍᑦᓯᐅᑎᒍᓐᓇᕆᐊᖏᑦ ᒪᓕᒐᕋᓛᑉ ᐃᓗᓕᖏᓐᓂ ᐅᕝᕙᓘᓐᓃᑦ ᒪᓕᒐᐅᓗᓂ 

ᐃᓚᒍᑦᓯᐅᑎᓗᓂ ᐃᓱᐊᓃᑦᑐᓄᑦ ᒪᓕᒐᕋᓛᕐᒥ.  

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐊᐱᕆᔪᖅ ᐊᓯᖏᓐᓂᒃ ᒪᓕᒐᖅᑕᖃᕐᒪᖔᖅ ᑲᑎᒪᔨᓄᑦ ᐋᖅᑭᑦᑕᐅᒍᒪᔪᓂᒃ 

ᑕᕝᕗᖓ ᒪᓕᒐᕋᓛᕐᒧᑦ ᐋᖅᑭᒋᐊᕈᑎᒧᑦ ᐅᕝᕙᓗ ᑐᕌᖓᑐᐃᓐᓇᖅᑲ ᐃᓪᓗᒧᑦ ᐃᓄᑐᐊᒃᑯᕕᒻᒧᑦ.  

 

ᒪᐃᔭ ᕋᑦᕗᕐᓐ ᐅᖃᖅᑐᖅ ᐃᖅᑲᐅᒪᓂᕋᖅᓱᓂ ᐅᐊᑦᓯᓄᑦ ᓇᔪᒐᖅ ᐃᒻᒥᒃᑯᑦ ᐃᒪᖃᕈᒫᕐᓂᐊᖅᓯᒪᒋᐊᖓ. ᑕᒪᓐᓇ 

ᓇᓗᓇᐃᖅᑕᖓ ᑲᐃᑎ ᕙᕐᕗᐊᕐ. ᐅᖃᖅᑐᖅ ᑕᒪᓐᓇ ᑲᒪᒋᔭᐅᓯᒪᓕᕆᐊᖓ, ᐃᓗᓕᖅᑐᓂᖅᓴᐅᑦᓱᓂ 

ᓴᓇᒍᓐᓇᐅᑎ.  

 

ᑲᑎᒪᔨ ᓴᐳᕐᑦ ᐅᖃᖅᑐᖅ ᐊᑭᕋᖅᑐᕐᓂᕋᖅᓱᓂ ᒪᓕᒐᕐᓂᒃ ᐋᖅᑭᑦᑕᐅᔪᓂᒃ. ᖃᐅᔨᒪᙱᑦᑐᖅ ᑲᑎᒪᔩᑦ 

ᒪᓕᒐᖅᑎᒍᑦ ᐱᔪᓐᓇᐅᑎᖃᓗᐊᕐᒪᖔᑕ ᑭᓇ ᑕᐃᑲᓂᒥᐅᒍᓐᓇᕐᒪᖔ ᑕᐃᑲᓂᒥᐅᖑᒍᓐᓇᖏᒻᒪᖔᕐᓘᓐᓃᑦ. 

ᐅᖃᖅᓱᓂᓗ ᑐᑭᓯᓇᖅᑎᑕᐅᑦᓯᐊᕈᓐᓇᕆᐊᖓ ᕚᓯᑕᖃᖃᑦᑕᖏᓐᓂᖓᓂᒃ ᑖᕗᖓ ᓈᒻᒪᓗᐊᙱᒋᐊᖓᓗ 

ᓄᑕᖅᑲᓄᑦ. ᐃᓱᒪᔪᕐᓕ ᑲᑎᒪᔩᑦ ᐱᔪᓐᓇᕐᓂᖓᑕ ᓯᓚᑖᓃᒋᐊᖓ ᑭᓪᓕᓕᐅᕋᓱᐊᕐᓂᖅ ᑕᐃᑯᖓᖓᔪᓂᒃ.  

 

ᒪᐃᔭ ᕋᑦᕗᕐᓐ ᐅᖃᕆᐊᒃᑲᓐᓂᖅᑐᖅ ᓴᓇᕖᑦ ᐊᖏᕐᕋᖃᕐᕕᐅᖏᒻᒪᑕ. ᐊᖏᕐᕋᖃᕐᕕᐅᔪᓂ, ᓄᓇᓕᐸᐅᔭᐃᑦ 

ᐊᑐᐃᓐᓇᐅᑎᑦᓯᒐᔪᓲᖑᒻᒪᑕ ᒪᑯᓇᙵᑦ ᐊᓃᙳᐊᕐᕕᓐᓂᒃ, ᐊᑐᕆᐊᓄᓪᓗ ᐊᑦᑕᓇᑦᑕᐃᓕᒃᑲᓐᓂᕈᑎᓂᒃ ᓲᕐᓗ 

ᒪᑯᐊ ᓄᖅᑲᐅᒥᕖᑦ ᖃᒡᒋᑕᐅᓪᓚᕝᕖᑦ. ᑲᑎᒪᔨᓂᒃ ᐅᔾᔨᕈᓱᖁᔨᕗᖅ ᑕᒪᒃᑯᐊ ᐊᑑᑎᒐᔪᐃᑦᑑᒻᒪᑕ 

ᓇᓗᓇᐃᔭᖅᓯᒪᔪᓂᓪᓗ ᐱᔾᔪᑎᖃᕋᔪᑦᓱᑎᒃ ᐃᓂᐅᔪᒥ ᐊᑦᑕᓇᖏᑦᑑᒥᓐᓂᖏᑦ ᐃᓐᓇᐃᑦ ᐊᑐᖅᑎᐅᔪᑦ. ᒪᐃᔭ 

ᕋᑦᕗᕐᓐ ᐅᖃᖅᑐᖅ ᓄᓇᕗᑦ ᕕᐊᓕᐅᕐᕕᖓᑕ ᐃᓂᐊ ᓂ ᓄᓇᓯᐅᑎᑕᓕᒃ ᓴᓇᒋᐊᓕᓐᓂᒃ 

ᓱᓇᑐᐃᓐᓇᖅᑕᓕᐹᓘᑦᓱᓂ ᐊᖏᕐᕋᖃᕐᕕᓐᓃᒐᔪᐃᑦᑐᓂᒃ. ᐅᖃᖅᓱᓂᓗ ᑕᐃᒪᐃᑦᑐᑦ ᐱᓇᓱᐊᕐᕖᑦ 

ᐊᖏᕐᕋᖃᕐᕕᓐᓃᑎᑕᐅᓲᖑᙱᑦᑐᑦ ᐅᕝᕙᓗ ᓄᓇᓕᓪᓗᐊᑕᕐᓂ.  

 

ᑲᑎᒪᔨ ᒪᑦᓴᔨ ᐅᖃᐅᓯᖃᕆᐊᒃᑲᓐᓂᕈᒪᒧᖅ ᐱᔾᔪᑎᖃᖅᓱᓂ ᕕᐊᓕᐅᕐᕕᐅᑉ ᐃᓂᖓᓂᒃ. ᐅᖃᐅᓯᖃᖅᑐᖅ 

ᐃᓄᓐᓂᒃ ᐃᓄᓕᕆᕙᑦᑐᓂᒃ ᒪᑯᓄᖓᖓᔪᓂᒃ ᕚᓯᖃᕐᓂᕐᒧᑦ ᐸᓖᓯᖃᕐᓂᕐᒧᓪᓗ. ᐅᖃᖅᓱᓂᓗ ᐃᓄᐃᑦ 

ᐊᖏᕐᕋᖃᖅᑐᑦ ᖁᓛᓂ ᕕᐊᓕᐅᕐᕕᐅᑉ ᐃᓄᓕᕆᔨᑕᐅᒋᐊᖃᕐᓂᖅᐸᑕ, ᐱᔭᕆᐊᑐᑐᐃᓐᓇᕆᐊᓕᒃ 

ᐱᔨᑦᓯᕋᖅᑎᓄᑦ ᑎᑭᑕᐅᒐᓱᐊᕐᓗᑎᒃ ᑭᓪᓕᓕᐅᖅᓯᒪᔪᒦᖏᑉᐸᑕ ᓇᓗᓇᐃᖅᓯᒪᔪᒥ ᐊᖏᕐᕋᖃᕐᕕᐅᒋᐊᖓ. 

ᑲᑎᒪᔨ ᒪᑦᓴᔨ ᐃᓱᒪᖃᖅᑐᖅ ᐅᖃᖅᑐᖃᕈᓐᓇᑐᖅᓴᐅᔪᖅ, ᐋᒡᒐ, ᐱᔨᑦᓯᖏᑦᑕᕗᑦ ᑖᕙᓐᓇ. ᐅᖃᖅᑐᖅ ᑕᒪᓐᓇ 

ᑐᙵᕕᒋᓗᒍ, ᑲᑎᒪᔩᑦ ᐅᓇᒻᒥᒋᔭᐅᑐᐃᓐᓇᕆᐊᓖᑦ ᐊᐱᕆᔭᐅᓗᑎᒃ ᓱᒻᒪᑦ ᓄᓇᓕᐸᐅᔭᐃᑦ 

ᑖᕙᓂᒥᐅᖑᑎᑦᓯᓂᖅᑲᑦ ᖃᐅᔨᒪᓪᓗᑎᒃ ᓴᓐᓇᕕᓐᓄᑦ ᑭᓪᓕᒋᔭᐅᒋᐊᖓ ᐊᖏᕐᕋᖃᕐᕕᐅᓇᓂ.  

 

 

 

 

 

ᒪᐃᔭ ᕋᑦᕗᕐᓐ ᐊᐱᕆᔪᖅ ᒪᐃᔭᐅᑉ ᑐᖏᓕᖓᓂᒃ ᓯᑏᕙᓐᓴᓐ ᐊᓯᐊᒎᖓᔪᒥᒃ ᐃᓕᓯᒍᒪᔪᖃᕐᒪᖔᖅ ᒪᓕᒐᕐᒥᒃ 

ᒪᓕᒐᕋᓛᕐᒧᑦ. ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐅᖃᖅᑐᖅ ᑲᑎᒪᔩᑦ ᐋᖅᑮᖏᓐᓂᕐᒥᓂ ᖃᓄᖅ 

ᐃᓚᒍᑦᓯᐅᔾᔨᓂᐊᕐᒪᖔᕐᒥᒃ ᒪᓕᒐᕐᒥᒃ, ᓇᓗᓇᐃᖅᓯᖅᑳᕆᐊᓖᑦ ᐃᓚᒍᑦᓯᐅᔾᔨᒍᒪᒻᒪᖔᕐᒥᒃ ᒪᓕᒐᕐᒥᒃ. ᐅᖃᖅᑐᖅ 

ᐊᐱᖅᑯᑎᑕᖃᖅᑑᔮᕐᒪᑦ ᓇᑎᕐᒦᑦᑐᒥᒃ ᑲᑎᒪᔩᑦ ᐃᓚᒍᑦᓯᐅᔾᔨᒍᒪᒻᒪᖔᑕ ᒪᓕᒐᕐᒥᒃ ᐋᒡᒐᓘᓐᓃᑦ 

ᐅᖃᓕᒫᖅᑕᐅᖏᓐᓂᖓᓂ ᐊᐃᑉᐸᖓᓂ ᒪᓕᒐᕋᓛᖅ.  

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᓇᓗᓇᐃᖅᓯᔪᖅ ᑕᒪᓐᓇ ᓇᔪᕋᑦᓴᑦᓯᐊᕙᐅᙱᒋᐊᖓ ᕿᑐᕐᖓᓕᓐᓄᑦ ᑕᐃᒫᒃ 

ᐋᖅᑭᓱᖅᓯᒪᙱᒻᒪᑦ. ᐅᖃᖅᓱᓂᓗ ᒫᓐᓇ ᐊᑲᐃᓕᐅᕈᑎᖅᔫᔮᙱᒋᐊᖓ, ᑭᓯᐊᓂ ᐱᓇᐃᓗᑦᓯᓕᕈᒫᕐᒥᒻᒪᑦ. 

ᑭᓇᑐᐃᓐᓇᖅ ᐊᑐᐊᒐᐃᑦ ᑎᑭᒪᐅᔭᑦᓯᐊᕋᓗᐊᕐᒪᖔᑕ ᑲᒪᒋᔭᖃᖅᐸᑦ, ᓱᓕ ᓈᒻᒪᖏᑦᑐᖅ ᕿᑐᕐᖓᖃᕐᕕᒋᓗᒍ 

ᑖᕙᓐᓇᒐᓚᒃ.  

 



ᑲᑎᒪᔩᑦ ᑲᑎᒪᓂᖓᑦ #03 

ᕕᕗᐊᕆ 12, 2019 

ᒪᑉᐱᒐᖅ 10 ᐅᑯᓇᓂ 18 

ᒪᐃᔭᐅᑉ ᑐᖏᓕᖓ ᒪᐃᔭ ᓯᑏᕙᓐᓴᓐ ᐅᖃᖅᑐᖅ ᐃᒻᒪᖃ ᓇᓗᓇᐃᔭᕐᓗᒍ ᐃᓪᓗ ᐃᓗᐊᓂ ᒪᓕᒐᕋᓛᑉ 

ᓇᓗᓇᐃᔭᐃᒍᓐᓇᖅᑐᖅ ᑐᕌᖓᒋᐊᖓ ᐃᓄᒻᒧᑦ ᐊᑕᐅᓯᕐᒧᑦ ᑕᐃᑲᙵᓪᓗ, ᑲᒻᐸᓂ ᓂᕆᐅᒋᔭᐅᒐᔭᖅᑐᖅ 

ᖃᐅᔨᓴᑦᓯᐊᕋᔭᕆᐊᖏᑦ ᐃᓄᑐᐊᖑᕕᐅᖏᓐᓇᕋᓗᐊᕐᒪᖔᖅ.  

 

ᒪᐃᔭ ᕋᑦᕗᕐᓐ ᐊᖏᖃᑎᖃᓕᒃ ᒪᓕᒐᐅᓗᓂ ᑎᑎᕋᖅᓯᒪᒍᓐᓇᕆᐊᖓ ᑕᐃᒫᒃ. ᐊᐱᕆᔪᖅ ᑲᑎᒪᔨ ᓴᐳᕐᑦᒥᒃ 

ᓈᒻᒪᒐᔭᕐᒪᖔᖅ, ᒪᓕᒐᖃᕐᓗᓂ ᐊᖏᖅᑕᐅᑉᐸᖅ ᐃᓪᓗ ᐃᓄᑐᐊᒃᑯᕕᐅᒋᐊᖓ.  

 

ᑲᑎᒪᔨ ᓴᐳᕐᑦ ᐅᖃᖅᑐᖅ ᒪᕐᕉᓚᓯᒪᑉᐸᑦ ᐊᑲᐅᒋᓂᖅᓴᕆᒐᔭᕆᐊᑦᓴᖅ. ᐊᐃᑉᐸᖃᖅᑎᑕᐅᑦᑕᐃᓕᔪᖅᑎᑐᑦ 

ᐅᖃᖅᓯᒪᔫᔮᕐᒪᑦ. 

 

ᒪᐃᔭ ᕋᑦᕗᕐᓐ ᐊᐱᕆᔪᖅ ᑲᑎᒪᔨᓂᒃ ᐃᒻᒪᖃ ᒪᓕᒐᐃᑦ ᐅᖃᖅᓯᒪᑉᐸᑕ ᒪᕐᕉᒃ ᐃᓐᓈᒃ ᐊᑕᐅᓯᒃᑯᕕᒻᒥ ᐃᓪᓗᒥ.  

 

ᑲᑎᒪᔨ ᐊᑯᒪᓕᒃ ᐊᐱᖅᑯᑎᑦᓴᑦᓯᐊᖑᓂᕋᐃᔪᖅ. ᐃᓱᒪᖃᖅᓱᓂᓗ ᑲᒪᑎᔩᑦ ᓯᕗᓂᕐᒥᓄᑦ 

ᐋᖅᑭᑦᓲᑎᓕᖏᒃᑲᓗᐊᕐᒪᖔᑕ ᑲᒻᐸᓂᐅᔪᑦ ᑕᐃᒫᑦᓴᐃᓐᓇᖅ ᐱᔪᒪᓕᕐᓂᖅᐸᑕ. ᐊᐱᕆᔪᖅ ᓱᒻᒪᑦ 

ᕕᐊᓕᐅᖅᑎᒃᑯᑦ ᑕᒪᑦᓱᒥᖓ ᐃᓱᒪᖃᑦᓴᐅᑎᒋᓯᒪᓐᓂᖏᒻᒪᖔᑕ ᐱᒋᐊᙵᕐᓂᖓᓂ ᓱᒻᒪᓪᓗ ᒫᓐᓇ 

ᐊᓯᔾᔩᒍᒪᓕᕐᒪᖔᑕ. ᐃᒻᒪᖃ ᑲᑎᒪᔩᑦ ᓯᕗᓂᕐᒧᑦ ᐊᑐᖅᑕᐅᕙᓐᓂᐊᓕᖅᑐᒥᒃ ᐋᖅᑭᑦᓲᔾᔨᑐᐃᓐᓇᕆᐊᓖᑦ.  

 

ᒪᐃᔭ ᕋᑦᕗᕐᓐ ᐅᖃᖅᑐᖅ ᑖᒃᑯᐊᓴᐃᓐᓇᐅᙱᑦᑐᑦ ᑲᑎᒪᔩᑦ ᐊᔾᔨᒌᙱᑦᑐᓂᒃ ᐃᓱᒪᖃᖃᑦᑕᖅᓯᒪᒻᒪᑕ 

ᐊᖏᕐᕋᖃᕐᕕᑦᑕᖃᕆᐊᖃᕋᓗᐊᕐᒪᖔᖅ ᓴᓐᓇᕕᒻᒥ ᑖᕙᓂ ᐊᑦᑕᕐᕕᓕᐊᕆᐊᒥ. ᑖᒃᓯ ᑲᒻᐸᓂᒃᑯᑦ 

ᑲᑎᒪᔨᓅᖅᓯᒪᒻᒪᑕ ᐃᓪᓗᖃᕈᒪᑦᓱᑎᒃ ᐅᐊᔅᑦ 40−ᒦᑦᑐᓂᒃ ᐊᖁᑎᓄᑦ ᐊᖏᕐᕋᕆᔭᐅᖁᑦᓱᒋᑦ. ᐅᖃᖅᓱᓂᓗ 

ᑕᐃᑦᓱᒪᓂ, ᑲᑎᒪᔩᑦ ᓇᓗᓇᐃᕐᕕᐅᓚᐅᖅᓯᒪᒻᒪᑕ ᑖᒃᓯᓄᑦ ᐊᖁᑎᒃᑯᕕᐅᒐᔭᕆᐊᖏᑦ. 

ᐃᓱᒪᔪᖃᓚᐅᖅᓯᒪᙱᑦᑐᖅ ᓄᑕᖅᑲᓂᒃ ᐱᑕᖃᕋᔭᕆᐊᖓ ᑖᕙᓂ. ᒪᐃᔭ ᕋᑦᕗᕐᓐ ᓇᓗᓇᐃᖅᓯᔪᖅ ᐃᓚᖓᓂ 

ᐃᓄᐃᑦ ᑕᕝᕙᐅᓕᖅᐸᑦᓱᑎᒃ ᑖᕚᖅᐸᑦᓱᑎᓪᓗ ᐊᑑᑎᔪᑦ ᐊᓯᔾᔨᑕᖅᑯᑦ.  

 

ᒪᐃᔭ ᕋᑦᕗᕐᓐ ᓇᓗᓇᐃᖅᓯᒋᐊᖅᑐᖅ ᒥᔅ ᕙᕐᕗᐊᕐᒧᑦ ᐃᓂᐅᔫᑉ ᒥᑦᓵᓄᑦ ᕕᐊᓕᐅᕐᕕᒻᒥ ᐱᕙᓪᓕᐊᓂᖓᓂᒃ, 

ᐊᒻᒪᓗ ᑭᓈᓗᖃᐅᑎᖃᕐᒪᖔᖅ. ᒥᔅ ᕙᕐᕗᐊᕐ ᓇᓗᓇᐃᖅᓯᔪᖅ ᑭᓈᓗᖃᕐᕕᒃ ᐃᓪᓘᑉ ᐃᓗᐊᓃᒋᐊᖓ 

ᑕᑯᑦᓴᐅᔪᖃᕋᓂᓗ. ᒪᐃᔭ ᕋᑦᕗᕐᓐ ᐅᖃᕐᒥᔪᖅ ᐱᓇᓱᐊᕐᕕᒻᒥ ᐃᓗᐊᓂ ᓄᐊᕐᖦ 40 

ᓱᕈᓐᓇᖅᑐᒃᑯᕕᑦᑕᖃᕆᐊᖓ. ᐅᖃᕆᐊᒃᑲᓐᓂᖅᓱᓂ ᑕᒪᒃᑯᐊ ᐃᓛᓂᒃᑯᑦ ᐱᑕᖃᓲᖑᒻᒪᑕ ᓴᓐᓇᕕᑉᐸᓯᒻᒥ,  

 

 

 

 

 

 

ᓂᕆᐅᓐᓂᖅᑕᖃᖅᓯᒪᙱᓐᓂᖓᓄᑦ ᐃᓄᖃᐅᕋᔭᕆᐊᖓ ᑖᕙᓂᒥᐅᓂᒃ ᐅᕝᕙᓗ ᑕᐃᒪᐃᑦᑐᓂᒃ ᓱᕈᓐᓇᑦᑐᓂᒃ 

ᐅᓗᕆᐊᓇᑐᐃᓐᓇᕆᐊᓕᓐᓂᓪᓗ.  

 

ᒪᐃᔭᐅᑉ ᑐᖏᓕᐊ ᓯᑏᕙᓐᓴᓐ ᐅᖃᖅᑐᖅ ᑲᒻᐸᓂᑕᖃᕋᔭᖅᑐᕆᑦᓯᒐᓂ ᐃᓗᐊᓂ ᓴᓐᓇᕕᐅᑉ 

ᓇᓗᓇᐃᖅᓯᒐᔭᙱᑦᑐᒥᒃ ᐊᑑᑎᖃᕐᓂᖓᓂᒃ ᐊᖏᕐᕋᖃᕐᓂᕐᒥᒃ ᐱᖁᑎᖏᑦᑕ ᓴᓂᐊᓂ. ᓇᐅᑐᐃᓐᓇᖅ 

ᑲᒻᐸᓂᐅᔪᖅ 9-5−ᒥ ᐃᑲᕐᕋᖃᙱᑦᑐᑦ ᐊᒻᒪᓗ ᐃᓄᐃᑦ ᐊᑲᕐᕋᑦᓯᐊᖁᒪᔪᑦ ᐊᒻᒪᓗ/ᐅᕝᕙᓗ 

ᐃᑖᔾᔭᐅᑦᑕᐃᓕᒍᒪᒍᑎᒃ, ᑕᐃᒫᑦᓴᐃᓐᓇᖅ ᐅᖃᕋᔭᖅᑐᑦ ᐊᖏᕐᕋᖃᕈᒪᓗᑎᒃ. ᐅᖃᖅᓱᓂᓗ 

ᐃᑲᔪᖅᑐᓂᖅᓴᐅᓂᕋᖅᓱᓂ ᑲᒪᔨ ᓴᐳᕐᑦ ᐅᖃᐅᓯᖓᓂᒃ ᒪᓕᒐᖃᖁᔨᒐᓂ, ᑭᓯᐊᓂᓕ, ᐅᖃᕐᒥᔪᖅ ᑲᑎᒪᔩᑦ 

ᑕᕝᕗᖓ ᖃᓄᖅᑑᕆᐊᕈᑎᖃᓯᑉᐸᑕ, ᖃᓄᖅᑑᕈᑎᖃᖅᓯᓐᓈᖅᑐᑦ ᑲᑎᒪᔩᑦ ᐃᓕᑕᖅᓯᓯᒪᓂᐊᓕᕐᒪᖔᑕ 

ᐊᖏᕐᕋᕆᔭᐅᔪᒥᒃ ᓴᓐᓇᕕᑉᐸᓯᒻᒥ ᖃᓄᐃᑦᑑᑎᓪᓗᒍᓗ.  

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᑭᐅᒻᒥᔪᖅ ᑲᑎᒪᔨ ᐊᑯᒪᓕᐅᑉ ᐅᖃᐅᓯᖓᓂᒃ ᑲᑎᒪᔩᑦ ᐊᖏᑐᐊᕈᑎᒃ 

ᒪᓕᑦᑕᐅᒋᐊᓕᒻᒥᒃ, ᐊᓯᖏᓐᓂᒃ ᐱᓇᓱᐊᕐᕕᑦᑕᖃᑐᐃᓐᓇᕆᐊᓕᒃ ᒪᑯᐊ ᓄᓇᓯᐅᓯᕆᕖᑦ ᖃᒧᑕᐅᔭᓕᐅᕐᕖᑦ 

ᐃᓱᒪᖃᕈᑎᒃ ᓱᓇᒃᑯᑎᖏᑦ ᐊᑦᑕᓇᖅᑐᒨᑐᐃᓐᓇᕆᐊᖃᕐᒪᑕ ᐅᓐᓄᐊᓕᒫᖅ ᑕᐃᑲᓃᖃᑦᑕᕈᒪᓕᕐᓗᑎᒃ 

ᐊᖏᕐᕋᕆᓕᕐᓗᒍᓗ.  

 

ᑲᑎᒪᔨ ᐊᑯᒪᓕᒃ ᐅᖃᖅᑐᖅ ᐱᖅᓯᖅᐸᑦ ᑕᒪᓐᓇ ᐊᑑᑎᑐᐃᓐᓇᕆᐊᓕᒃ. ᒪᐃᔭᐅᑉ ᑐᖏᓕᖓ ᐊᖏᖃᑎᓕᒃ. 

ᐅᖃᖅᓱᓂᓗ ᑕᒪᓐᓇ ᐅᖃᐅᓯᐅᔪᖅ ᕕᐊᓕᐅᕐᕕᒻᒨᖓᑐᐃᓐᓇᖏᒻᒪᑦ, ᑐᕌᖓᒐᔭᖅᑐᖅ ᓇᐅᑐᐃᓐᓇᕐᒧᑦ 

ᑲᒻᐸᓂᐅᔪᒧᑦ ᓴᓐᓇᕕᑉᐸᓯᑦᑐᒧᑦ.  

 

ᒪᐃᔭ ᕋᑦᕗᕐᓐ ᐅᖃᖅᑐᖅ ᑕᒪᓐᓇ ᐱᔾᔪᑎᖃᕆᐊᖓ ᑲᑎᒪᔨ ᒪᑦᓴᔨ ᐅᖃᐅᓯᖓᓂᒃ. ᓴᓐᓇᕕᖃᕈᕕᑦ 

ᐊᖏᕐᕋᖃᕐᕕᐅᙱᑦᑐᒥᒃ, ᓯᓚᕐᓂᓪᓗᓕᖅᐸᑦ, ᐃᓱᒫᓗᓐᓇᙱᑦᑐᖅ ᑐᐊᕕᕐᓇᖅᑐᑕᖃᕋᔭᕆᐊᖓ 

ᓇᔪᒐᐅᖃᑦᑕᖏᓐᓂᖓᓄᑦ. ᐅᖃᖅᓱᓂᓗ ᑖᕙᓂᒥᐅᖅᑕᖃᖅᐸᑦ, ᖃᐅᔨᒪᒋᐊᓂᓖᑦ ᐊᑦᑕᕐᓇᑐᐃᓐᓇᕆᐊᓕᓐᓂᒃ 

ᑖᕙᓃᑐᐃᓐᓇᕆᐊᖃᓕᕆᑎᒃ ᐊᖏᕐᕋᖃᕐᕕᐅᒐᔪᐃᓐᓂᖓᓄᑦ.  

 

ᑲᑎᒪᔨ ᐊᑯᒪᓕᒃ ᑐᑭᓯᑎᑕᐅᒋᐊᕈᒪᔪᖅ ᑲᑎᒪᔩᑦ ᑐᑭᓯᓇᓱᐊᕐᒪᖔᑕ ᑲᑎᒪᔩᑦ ᒪᓕᒐᓖᑉᐸᑕ ᐃᓚᖓᓪᓗ 

ᒪᓕᒐᐅᑉ ᐊᓯᔾᔩᓂᐅᓗᓂ ᐅᐊᑦᓯᖃᕐᕕᒻᒥᒃ ᐊᖏᕐᕋᕆᔭᐅᓕᕐᓗᓂ, ᓄᓇᓕᐸᐅᔭᐃᑦ ᖃᐅᔨᓴᕋᔭᖅᑲᑦ ᑭᓇ 

ᑕᐃᑲᓂᒥᐅᑕᐅᓕᕐᒪᖔᖅ. ᑲᑎᒪᔨ ᐊᑯᒪᓕᒃ ᐅᖃᒃᑲᓐᓂᖅᑐᖅ ᑲᑎᒪᔨᓄᑦ ᑐᑭᓕᐅᖅᓯᒪᔪᓂᒃ ᒪᓕᒐᕐᓂᒃ 

ᑲᔪᓯᑎᑦᓯᖏᓐᓂᕐᒥᓂ.  

 

ᒪᐃᔭ ᕋᑦᕗᕐᓐ ᑭᐅᔪᖅ ᓄᓇᓕᐸᐅᔭᐃᑦ ᖃᐅᔨᓴᕆᐊᖅᑐᓲᖑᙱᑦᑐᑦ ᑕᒪᒃᑯᓂᖓ. ᑭᓯᐊᓂ ᐅᖃᖅᑐᖅ ᒪᓕᒐᐃᑦ 

ᐊᑦᑐᐊᔪᑦ ᓴᓇᔪᓐᓇᐅᑎᓅᖓᔪᓄᑦ ᑲᑎᒪᔨᑎᒎᓲᖑᒻᒪᑕ ᐅᓐᓂᓗᑦᑐᖃᖅᐸᑦ, ᓄᓇᓕᐸᐅᔭᐃᑦ ᖃᐅᔨᓴᓯᒐᔭᖅᑐᑦ. 

ᑎᑎᕋᖅᓯᒪᔪᑦ ᕿᒥᕐᕈᔭᐅᓗᑎᒃ ᒪᓕᒐᐃᑦ ᒪᓕᑦᑕᐅᑦᓯᐊᕋᓗᐊᕐᒪᖔᑕ. ᐊᑑᑎᒋᐊᓕᓐᓂᒃ 

ᐊᑑᑎᑎᑕᐅᓂᖃᖅᐸᓪᓕᐊᓯᒐᔭᖅᑐᖅ ᑕᕝᕙᓂ.  

 

ᒪᐃᔭ ᕋᑦᕗᕐᓐ ᐆᑦᑑᑎᖃᖅᑐᖅ ᓄᓇᓕᐸᔭᐅᐃᑦ ᐊᓯᖏᖅᓯᒪᒻᒪᑕ ᐆᔭᐅᔭᕈᓗᓐᓂᒃ ᐊᓪᓚᕝᕕᓐᓂᒃ ᐃᓱᐊᓂ 

ᓄᐊᕐᖦ 40. ᐅᖃᖅᓱᓂᓗ ᑐᑭᓯᓇᑦᓯᐊᖅᓯᒪᒋᐊᖓ ᑖᒃᑯᐊ ᐊᖏᕐᕋᖃᕐᕕᐅᒐᒫᕐᓂᐊᙱᒋᐊᖏᑦ ᑕᐃᒫᓪᓗ 

ᐊᑐᖅᑕᐅᒐᑎᒃ. ᑭᓯᐊᓂᓕ, ᖃᐅᔨᓐᓂᕈᕕᑦ ᐊᖏᕐᕋᓕᒻᒥᒃ ᑕᐃᑲᓂ ᓄᓇᓕᓕᓪᓗ ᐅᓐᓂᓗᑉᐸᑦ, ᒪᓕᒐᕋᓛᓕᕆᔨ 

ᑐᑭᓯᓇᓱᐊᓯᒐᔭᖅᑐᖅ ᐊᑑᑎᒋᐊᓕᓐᓂᒃ ᐊᑑᑎᑎᑦᓯᓗᓂ. ᒪᐃᔭ ᕋᑦᕗᕐᓐ ᐅᖃᖅᑐᖅ ᒪᓕᒐᕋᓛᓕᕆᔩᑦ 

ᐳᓚᕋᖃᑦᑕᖏᒻᒪᑕ ᓴᓇᔪᓐᓇᐅᑎᓄᑦ ᒪᓕᒐᐃᑦ ᑕᕝᕙᐅᒐᓗᐊᕐᒪᖔᑕ ᒪᓕᑦᑕᐅᒐᓗᐊᕐᒪᖔᑕᓗ.  

 

 

 

 

 

ᑲᑎᒪᔨ ᐊᑯᒪᓕᒃ ᐊᐱᕆᔪᖅ ᒪᐃᔭ ᕋᑦᕗᕐᓐᒥᒃ ᑐᑭᓕᐅᖅᑕᐅᓯᒪᓂᖏᓐᓄᑦ ᒪᓕᒐᐃᑦ. ᒪᐃᔭ ᕋᕐᕗᕐᓐ ᐅᖃᖅᑐᖅ 

ᑲᑎᒪᔨ ᐊᑯᒪᓕᐅᑉ ᓵᖓᓃᑦᑐᑦ ᑐᑭᓕᐅᖅᑕᐅᓯᒪᒋᐊᖏᑦ. ᐅᖃᖅᓱᓂᓗ ᐅᖃᖃᑎᒌᒍᑎᖃᕆᐊᑦᓴᖅ ᑲᑎᒪᔩᑦ 

ᒪᓕᑦᑕᐅᒋᐊᓕᓐᓂᒃ ᐃᓚᒍᑦᓯᐅᔾᔨᒍᒪᒻᒪᖔᑕ/ᖏᒻᒪᖔᑕᓘᓐᓃᑦ ᐅᕝᕙᓗ ᑲᔪᓯᑎᑦᓯᓗᑎᒃ ᒪᓕᒐᕋᓛᕐᒥᒃ 

ᐊᓯᔾᔨᖅᑐᖃᖅᑎᓐᓇᒍ.  

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐅᖃᖅᑐᖅ ᐃᑲᔪᖅᑐᕐᓂᕋᖅᓱᓂ ᑲᔪᓯᑎᒍᒪᑦᓱᖑ ᒪᓕᒐᕋᓛᕐᒧᑦ ᐋᖅᑭᒋᐊᕈᑎ 

ᒫᓐᓇ ᑕᐃᒪᐃᓕᖓᒻᒪᑦ. ᑭᓯᐊᓂ ᐅᖃᕐᒥᔪᖅ ᓇᓗᓇᐃᖅᓯᒍᒪᑦᓱᓂ ᑕᑯᓐᓈᖅᑕᒥᓂᒃ ᒪᓕᒐᕋᓛᖅ ᑲᔪᓯᖏᑉᐸᑦ 

ᑲᑎᒪᔨᓂᒃ ᓇᓗᓇᐃᖅᓯᖁᔨᔪᖅ ᑕᐃᒪᐃᓕᖓᒐᔭᖅᑐᓂᒃ.  

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐅᖃᖅᑐᖅ ᐊᑑᑎᒐᔭᖅᑐᖅ ᑲᔪᓯᑎᑕᐅᙱᑉᐸᑦ ᒪᓕᒐᕋᓛᖅ ᕕᐊᓕᐅᕐᕕᒃ ᒫᓐᓇ 

ᐅᐊᑦᓯᖃᕐᕕᒻᒥᒃ ᐃᓪᓗᕈᓯᖅᑕᖃᐃᓐᓇᕐᓗᓂ, ᐊᖏᖅᑕᐅᓯᒪᔪᒥᒃ ᓴᓇᒍᓐᓇᐅᑏᑦ ᐃᓗᐊᓂ 

ᓇᔪᕋᑦᓴᐅᒍᒫᕐᓂᐊᖅᑎᓪᓗᒍ ᓲᕐᓗ ᐱᖅᓯᓕᕐᓂᖅᐸᑦ ᐅᕝᕙᓗ ᑕᐃᑲᓃᒋᐊᖃᓪᓚᕆᒃᑯᓂ, ᑭᓯᐊᓂ 

ᐊᖏᕐᕋᕆᔭᐅᖏᓐᓇᕋᔭᙱᑦᑐᖅ ᐃᓄᒻᒧᑦ. ᐅᖃᖅᓱᓂᓗ ᕕᐊᓕᐅᕐᕕᒃ ᒪᓕᒋᐊᖃᕋᔭᕆᐊᖓ ᒪᓕᒐᕋᓛᕐᒥᒃ 

ᐊᐅᓚᓂ ᖏᓪᓗ ᒪᓕᑦᓯᐊᕐᓗᑎᒃ ᐊᖏᖅᑕᐅᓯᒪᒌᖅᑐᓂᒃ. ᒪᐃᔭᐅᑉ ᑐᖏᓕᐊ ᓯᑏᕙᓐᓴᓐ ᐅᖃᖅᑐᖅ 

ᐊᑦᑐᐃᓂᖃᓗᐊᕋᔭᙱᒋᐊᖓ ᐱᓇᓱᐊᕐᓂᕐᒧᑦ ᐸᕐᓇᐅᑎᖓᓂᒃ ᕕᐊᓕᐅᕐᕕᐅᑉ ᐅᖃᖅᓱᓂᓗ 

ᐊᓯᔾᔨᕐᓂᑑᒐᔭᕆᐊᖓ ᒪᓕᒐᕋᓛᖅ ᐊᖏᖅᑕᐅᓐᓂᖏᑉᐸᑦ. ᐊᐱᕆᔪᖅ ᑲᑎᒪᔨᓂᒃ ᐅᖃᙱᑕᖃᕐᒪᖔᕐᒥ 

ᖃᓄᐃᑦᑐᖃᕋᔭᕐᒪᖔᖅ ᒪᓕᒐᕋᓛᖅ ᑲᔪᓯᑎᑕᐅᖏᑉᐸᑦ.  

 

ᒥᔅ ᐃᐅᓪᔪᕐᔅᒪ ᐅᖃᖅᑐᖅ ᑕᒪᓐᓇ ᐱᓕᕆᐊᕆᑦᓱᒍ ᖃᓄᐃᓐᓂᐅᔪᖅ, ᐊᒻᒪᓗ ᐱᓕᕆᐊᖃᕐᓂᖅ ᐃᒪᕐᓂᒃ 

ᕕᐊᓕᐅᕈᑎᓂᓪᓗ, ᑐᑭᓯᓯᒪᓂᕋᖅᓱᓂ ᐃᓚᖓᓂ ᐃᑉᐱᒋᑦᓯᐊᕆᐊᓕᐹᓘᒻᒪᑕ. ᖃᓄᐃᑦᑐᖃᕐᓂᖅᐸᑦ, 

ᑕᐃᑲᓃᑦᑐᖃᕆᐊᓕᒃ. ᐅᖃᖅᓱᓂᓗ ᐊᐅᓚᑕᑦᓴᐅᒐᓗᐊᑦ ᑖᕙᓃᙱᓪᓗᓂ ᑭᓯᐊᓂ ᖃᐅᔨᓴᕈᑎᖃᕆᐊᓕᒃ 

ᖁᖁᐊᕈᑎᓂᓪᓗ, ᐃᓄᐃᓪᓗ ᑖᕗᖓ ᑐᐊᕕᐊᓪᓚᒋᐊᖃᕋᔭᖅᓱᑎᒃ ᖃᓄᐃᑦᑐᖃᓕᕐᓂᖅᐸᑦ 

ᐃᒻᒪᑦᑐᖃᕐᓗᓂᓘᓐᓃᑦ ᓱᕋᑦᑐᖃᕐᓗᓂᓘᓐᓃᑦ. ᒥᔅ ᐃᐅᓪᔪᕐᔅᒪ ᐅᖃᖅᑐᖅ ᑐᑭᑭᓯᒪᓂᕋᖅᓱᓂ ᕕᐊᓕᐅᓂᕐᒧᑦ 

ᐊᐅᓚᓂᖅ ᐃᓗᓕᖅᑐᓂᖅᓴᐹᓘᒻᒪᑦ ᐃᒪᓕᕆᔾᔪᑎᖏᓐᓅᖓᔪᓄᑦ, ᐊᓯᖏᓐᓄᓪᓗ.  

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐅᖃᖅᑐᖅ ᐃᑲᔪᖅᑐᕐᓂᕋᖅᓱᓂ ᓯᕗᒧᒋᐊᕈᒪᑦᓱᓂ ᐊᓯᔾᔨᕐᓗᒍ ᐅᐊᑦᓯᖃᕐᕕᒻᒥᒃ 

ᐊᖏᕐᕋᕆᔭᐅᓂᐊᓕᕐᓗᓂ ᐊᐅᓚᓂᖏᓐᓅᖓᔪᓄᑦ ᕕᐊᓕᐅᖅᑏᑦ ᑭᙴᒪᒋᔭᖏᓐᓄᑦ 

ᐃᓄᖃᐃᓐᓇᕆᐊᖃᓕᕐᓗᓂ ᐃᖅᑲᓇᐃᖅᔭᑎᒥᒃ. ᐅᖃᖅᓱᓂ ᐱᓇᐃᓗᑕᖃᓗᐊᙱᓐᓂᕋᖅᓱᓂ 

ᐊᖏᕐᕋᖃᕐᕕᐅᑉᐸᑕ ᐃᓚᖏᑦ ᓴᓐᓇᕕᑉᐸᓯᒻᒥ. ᐅᖃᖅᓱᓂᓗ ᐃᑲᔫᑎᓖᑦ ᐃᓚᖓᓂ; ᓲᕐᓗ ᓱᓇᑐᐃᓐᓇᕐᓄᑦ 

ᐊᑐᖅᑕᐅᕙᒻᒪᑕ ᓄᓇᓕᓪᓗᐊᑕᐃᑦ ᐊᑑᑎᖃᖅᓱᓂ. ᐅᖃᖅᓱᓂᓗ ᓄᓇᓕᐸᐅᔭᖏᑦ ᐃᖃᓗᐃᑦ 

ᓄᓇᓕᐸᐅᔮᓘᙱᒋᐊᖏᑦ ᓴᓐᓇᕕᒻᒪᕆᐊᓗᖃᕐᓗᑎᒃ ᓄᓇᓕᓐᓂᒃ ᐅᖓᓯᓗᐊᒧᑦ ᐱᔨᑦᓯᖅᑕᐅᒍᓐᓇᖏᑦᑐᓂᒃ.  

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᑐᑭᓯᓂᕋᖅᑐᖅ ᐱᔨᑦᓯᕋᐅᑏᑦ ᑖᕗᖓᕈᓐᓇᕋᔭᙱᓐᓂᖏᓐᓂᒃ ᐱᖅᓯᖅᐸᑦ 

ᐆᒻᒪᓯᑦᑐᖃᓕᕐᓂᖅᐸᑦ ᐃᑲᔪᕆᐊᕐᓗᑎᒃ, ᑭᓯᐊᓂᓕ, ᑕᕗᖓᕈᓐᓇᑐᑦ. ᐅᖃᖅᓱᓂ ᓇᒧᓕᒫᑦᓯᐊᕈᓐᓇᖅᑐᑦ 

ᐃᑲᔪᖅᑕᐅᔪᖃᕆᐊᖃᖅᐸᑦ, ᑖᕗᖓᕈᓐᓇᓪᓚᕆᒐᔭᖅᑐᑦ, ᑕᐃᒫᑦᓴᐃᓐᓇᖅ ᓂᐊᖁᖒᓕᐊᖅᐸᒻᒪᑕ ᐃᓱᐊᓄᑦ 

ᐅᕝᕙᓗ ᑭᖑᓪᓕᖅᐹᒧᑦ ᐃᓪᓗᒧᑦ ᓯᓈᓃᑦᑐᓄᑦ. ᐅᖃᖅᑐᖅ ᓄᓇᓕᐸᐅᔭᕐᒥᐅᓄᑦ ᐅᐸᑦᑕᐅᒍᓐᓇᖅᐸᑦ 

ᐅᐸᑦᑕᐅᒐᔭᖅᑐᖅ.    

 

ᒪᐃᔭ ᕋᑦᕗᕐᓐ ᐅᖃᖅᑐᖅ ᑲᑎᒪᔩᑦ ᓄᑖᕈᖅᑎᕆᒋᐊᖏᑦ ᐃᓘᓐᓇᐃᓐᓅᖓᔪᒥᒃ ᐸᕐᓇᐅᑎᒥᒃ, ᐃᒻᒪᖃ 

ᐃᓱᒫᓘᑕᐅᔪᖅ ᐅᖃᖃᑎᒌᒍᑕᐅᒋᐊᒃᑲᓐᓂᕈᓐᓇᖅᑐᖅ ᓄᓇᓕᓕᓐᓄᑦ.  

 

 

 

 

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐅᖃᖅᑐᖅ ᓇᒻᒥᓂᖃᖅᑎᐅᒍᓂ ᐱᓇᓱᐊᕐᕕᖃᕐᓗᓂ, ᓇᔪᒐᖃᕈᒪᒐᔭᖅᑐᖅ 

ᓇᒻᒥᓂᕐᓂᒃ ᐃᓗᐊᓂ ᑕᐃᒪᐃᒋᐊᑐᒍᓂ ᐅᕝᕙᓗ ᐃᖅᑲᓇᐃᔭᖅᑎᒥᒃ ᐊᖏᕐᕋᖃᖅᑐᖃᕐᓗᓂ ᐱᓇᓱᐊᕐᕕᐅᑉ 

ᐃᓗᐊᓂ. ᐅᖃᖅᑐᖅ ᑕᒪᓐᓇ ᒪᓕᒐᖅᑎᒎᑦᓯᐊᖅᑎᓪᓗᒍ ᐋᖅᑭᑦᓯᒪᖁᓪᓗᒍ, ᐊᑑᑎᑐᐃᓐᓇᖏᓪᓗᑕ 

ᐊᑑᑎᔭᐅᖃᑦᑕᖅᐸᒌᖅᑐᒥᒃ ᐊᒥᓱᓂ ᐱᓇᓱᐊᕐᕕᓐᓂ ᓄᓇᓕᓐᓂ, ᐃᓄᐃᑦ ᓇᒻᒥᓂᖃᕐᕕᒻᒥᓂ ᓇᔪᒐᓖᑦ 

ᓴᓐᓇᕕᑉᐸᓯᒻᒥ ᒪᓕᒐᕐᓂᒃ ᓯᖁᑦᑎᕆᑦᓱᑎᒃ.  

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐅᖃᐅᓯᓕᒃ ᑲᑎᒪᔨ ᐊᑯᒪᓕᐅᑉ ᐅᖃᐅᓯᕆᖅᑲᐅᔭᖓᓂᒃ ᖃᓄᖅ 

ᓄᓇᓕᐸᐅᔭᕐᓂᒃ ᖃᐅᔨᓴᕐᓂᖅᑕᖃᖅᐸᒻᒪᖔᖅ. ᐅᖃᖅᑐᖅ ᓄᓇᓕᐸᐅᔭᐃᑦ ᖃᐅᔨᓴᖅᑎᖃᙱᑦᑐᑦ ᑭᓯᐊᓂᓗ 

ᐅᓐᓂᕐᓘᑕᐅᔪᖃᖅᐸᑦ ᖃᐅᔨᓴᕐᓂᖃᕋᔭᖅᓱᑎᒃ.  

 

ᑲᑎᒪᔨ ᒪᑦᓴᔨ ᑲᑦᓱᖓᓂᕋᖅᑐᖅ ᐊᖏᕐᕋᖃᕐᕕᕈᖅᑎᒋᐊᖓ ᑖᕙᓐᓇ. ᐅᖃᖅᑐᖅ ᑭᓪᓕᓕᐅᓂᕐᒧᑦ ᒪᓕᒐᕋᓛᖅ 

ᐊᑑᑎᖃᕈᓐᓃᕋᔭᖅᑐᖅ ᓇᓗᓇᐃᔭᖅᓯᒪᔪᑦ ᐃᓂᐅᔪᑦ ᑐᕌᒐᕆᔭᐅᓕᖅᐸᑕ ᓇᓗᓇᐃᔭᖅᓯᒪᔪᓄᑦ 

ᐊᑑᑎᒋᓂᐊᖅᑕᖏᓐᓄᑦ. ᐅᖃᖅᑐᖅ ᑐᑭᓯᙱᓐᓂᕋᖅᓱᓂ ᓱᒻᒪᑦ ᑲᑎᒪᔩᑦ ᓴᓐᓇᕕᒻᒥᒃ 

ᒪᑉᐱᒐᖅ 13 ᐅᑯᓇᓂ 18 

ᐊᖏᕐᕋᕐᕕᕈᖅᑎᑦᓯᒍᒻᒪᖔᑕ. ᐃᓱᒪᖃᕋᒥ ᐱᔾᔪᑎᖃᖅᓱᑎᒃ ᐊᖏᕐᕋᖃᕐᕖᑦ ᐃᒻᒥᒃᑰᖓᓲᖑᒻᒪᖔᑕ ᓴᓐᓇᕕᓐᓂᒃ. 

ᐅᖃᖅᓱᓂᓗ ᑲᑎᒪᔩᑦ ᐃᓄᓐᓂᒃ ᐊᖏᕐᕋᖃᕈᓐᓇᑎᑦᓯᑉᐸᑕ ᓴᓐᓇᕕᓐᓂ, ᓱᕈᓯᖅᑕᖃᕐᓗᓂ ᐊᖏᕐᕋᓕᓐᓂᒃ 

ᖁᓛᖓᓂ ᕕᐅᓕᐅᕐᕕᐅᑉ, ᐃᓱᒪᒋᔭᐅᖃᓯᐅᑎᒋᐊᓕᒃ ᓇᔪᕋᑦᓴᑦᓯᐊᖑᙱᓐᓂᖓᓂᒃ ᐃᓚᒌᓄᑦ.  

 

ᑲᑎᒪᔨ ᒪᑦᓴᔨ ᐅᖃᖅᑐᖅ ᒫᓐᓇ ᐃᓪᓗᑭᑦᓴᖅᑎᓪᓗᒍ, ᑲᑎᒪᔩᑦ ᖃᓲᒻᒥᑎᑦᓯᑉᐸᑕ ᒪᓕᒐᕐᓂᒃ ᐃᓚᒍᑦᓯᐅᔾᔨᓗᑎᒃ 

ᐊᖏᕐᕋᖃᕐᕕᑦᓴᓂᒃ ᓴᓐᓇᕕᓐᓂ, ᐅᑉᐱᕈᓱᑦᑐᖅ ᐊᒥᓱᙴᒥᒐᔭᕆᐊᖏᑦ ᐃᓄᐃᑦ ᑖᕙᓂᒥᐅᑕᐃᑦ. 

ᓄᓇᓕᐸᐅᔭᐃᑦ ᐊᐅᓚᑦᓯᒍᓐᓇᐃᓕᑦᓴᐅᑎᒋᓗᑎᒃ ᒪᓕᒐᕋᓛᕐᒥᒃ.  

 

ᑲᑎᒪᔨ ᐊᑯᒪᓕᒃ ᑐᑭᓯᓇᖅᑎᑕᐅᒋᐊᖁᔨᔪᖅ ᐱᖁᔨᕗᖔᕈᑎᒥᒃ.  ᒪᐃᔭ ᕋᑦᕗᕐᓐ ᐅᖃᖅᑐᖅ 

ᑲᔪᓯᑎᑦᓯᓂᐅᒐᓱᐊᕆᐊᖓ ᒪᓕᒐᕋᓛᕐᒥᒃ ᐊᑐᐃᓐᓇᐅᑎᑕᐅᔪᒥᒃ.  

 

ᑲᑎᒪᔨ ᒪᑦᓴᔨ ᑐᑭᓯᓇᖅᑎᑕᐅᖁᔨᔪᖅ ᐱᖁᔨᕗᖔᕈᑎ ᒪᓕᒐᕋᖃᕐᒪᖔᖅ ᒪᓕᒐᖃᙱᒻᒪᖔᕐᓘᓐᓃᑦ. 

 

ᑲᑎᒪᔨ ᒪᑦᓴᔨ ᑐᑭᓯᑎᑕᐅᒍᒪᔪᖅ ᖃᓄᖅ ᐱᖁᔨᕗᖔᕈᑦ ᐅᖃᓕᒫᖅᑕᐅᒻᒪᖔᖅ. ᒪᐃᔭᐅᑉ ᑐᖏᓕᖓ 

ᓯᑏᕙᓐᓴᓐ ᕿᒥᕐᕈᔪᖅ ᐱᖁᔨᕗᖔᕈᑎᒥᒃ ᒫᓐᓇ ᓇᑎᕐᒦᑦᑐᒥᒃ. ᑲᑎᒪᔨ ᒪᑦᓴᔨ ᐊᐱᖅᑯᑎᓕᒃ ᐱᖁᔨᕗᖔᕈᑎ 

ᐱᕕᖃᖅᑎᑦᓯᒻᒪᖔᖅ ᐃᓄᒻᒥᒃ ᐊᑕᐅᓯᕐᒥᒃ ᐱᓇᓱᐊᕐᕕᒻᒥᒃ ᑲᒪᔪᒥᒃ ᑕᐃᑲᓃᖁᓪᓗᒍ. ᒪᐃᔭ ᕋᕐᕗᕐᓐ 

ᐊᖏᖅᑐᖅ. ᐃᖅᑲᓇᐃᔭᖅᑎᐅᒐᔭᖅᑐᖅ.  

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐅᖃᖅᑐᖅ ᐃᓱᒪᒋᔭᐅᕚᒌᓕᕆᐊᖓ ᓱᓇᑐᐃᓐᓇᖅ ᐱᔾᔪᑎᒋᓗᒍ ᑕᐃᑲᓂᒋᐊᖅ 

ᐅᓪᓗᕐᒥ, ᕕᐊᓕᐅᕐᕕᒃ ᐊᑐᖅᑐᐊᖅᑕᐅᑎᑦᓯᒍᒪᑉᐸᑕ ᐊᖏᕐᕋᒥᒃ ᑭᓇᑐᐃᓐᓇᕐᒧᑦ ᕕᐅᓕᐅᕐᕕᒻᒥᒃ ᑲᒪᙱᑦᑐᒧᑦ, 

ᑕᐃᒪᐃᒍᓐᓇᕋᔭᙱᑦᑐᑦ ᒪᓕᒋᐊᓕᖓᑦ ᓇᓗᓇᐃᖅᓯᒪᑦᓯᐊᕋᔭᕐᒪᑦ ᐃᖅᑲᓇᐃᔭᖅᑎᐅᒋᐊᖃᕆᐊᖓ 

ᕕᐅᓕᐅᕐᕕᒻᒧᓪᓘᓐᓃᑦ ᐊᖓᔪᖅᑳᖑᓗᓂ ᑕᐃᑲᓂᒥᐅᑕᖅ. ᒪᐃᔭ ᕋᕐᕗᕐᓐ ᑕᐃᒪᐃᓕᖓᓂᕋᐃᔪᖅ. 

ᐱᕕᖃᖅᑎᑦᓯᔪ ᕕᐊᓕᐅᕐᕕᒻᒧᑦ ᐊᖓᔪᖅᑳᒥᒃ ᐃᖅᑲᓇᐃᔭᖅᑎᖓᓂᓪᓘᓐᓃᑦ.  

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᓇᓗᓇᐃᖅᓯᔪᖅ ᐃᖅᑲᓇᐃᔭᖅᑎ ᐊᐃᑉᐸᖃᕈᓐᓇᖅᑐᖅ ᕿᑐᕐᖓᖃᕐᓗᓂ, 

ᓯᓂᑦᑐᐃᓐᓇᐅᑦᑕᖅᑯᑦ ᐃᓪᓗᒥ ᐊᖏᓂᓕᒻᒥ 72m2. ᒪᐃᔭ ᕋᕐᕗᕐᓐ ᐅᖃᖅᑐᖅ  ᐅᖃᖅᓯᒪᒋᐊᖓ 

ᐱᓇᓱᐊᕐᕕᒻᒧᑦ ᐊᖓᔪᖅᑳᖅ ᐃᖅᑲᓇᐃᔭᖅᑎᓘᓐᓃᑦ. ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐅᖃᖅᑐᖅ 

ᐃᓪᓗᖃᖅᑎᑦᓯᒍᕕᑦ ᐃᓕᓐᓂᐊᑎᑦᓯᔨᒥᒃ, ᐅᖃᖅᓯᒪᓲᖑᙱᑦᑐᖅ ᐊᐃᑉᐸᖃᕆᐊᖃᙱᐊᖓ 

ᕿᑐᕐᖓᖃᕆᐊᖃᙱᒋᐊᖓᓘᓐᓃᑦ.  

 

 

 

ᑲᑎᒪᔨ ᒪᑦᓴᔨ ᐅᖃᖅᑐᖅ ᑕᐃᒫᒃ ᒪᓕᒐᕋᓛᖅ ᑎᑎᕋᖅᓯᒪᒻᒪᑦ ᒫᓐᓇᐅᔪᖅ, ᐱᕕᖃᖅᑎᑦᓯᔪᖅ 

ᑕᐃᑲᓃᒍᓐᓇᑎᑦᓯᓂᕐᒥᒃ ᐊᐃᑉᐸᖃᕐᓗᓂ ᕿᑐᕐᖓᖃᕐᓗᓂᓗ. ᐅᖃᖅᑐᖅ ᑖᓐᓇ ᒪᓕᒐᕋᓛᖅ 

ᐅᖃᑦᓯᐊᖅᓯᒪᙱᒋᐊᖓ ᐃᓪᓗᐅᒥᖃᑎᖃᕆᐊᖃᙱᒋᐊᖏᑦ. ᒪᓕᒐᕋᓛᖅ ᐅᖃᖅᓯᒪᑉᐸᑦ ᐃᖅᑲᓇᐃᔭᖅᑎᒥᒃ, 

ᐅᖃᖅᓯᒪᙱᑦᑐᖅ ᑭᓇᒥᒃ ᐃᓪᓗᒥᐅᖃᑎᖃᕈᓐᓇᕐᒪᖔᖅ. ᒪᐃᔭ ᐊᖏᖃᑎᓕᒃ.  

 

ᑲᑎᒪᔨ ᒪᑦᓴᔨ ᐊᐱᕆᔪᖅ ᐃᖅᑲᓇᐃᔭᖅᑏᑦ ᑕᒪᑦᓱᒥᖓ ᐃᓱᒫᓘᑎᖃᓕᕐᒪᑕ, ᐃᑲᔪᖅᑐᓚᐅᖅᓯᒪᙱᑦᑐᑦ 

ᓱᓇᑭᐊᖅ ᐱᔾᔪᑎᒋᓪᓗᒍ ᐃᑲᔪᖅᑐᓕᖅᑲᑦ ᐃᖅᑲᓇᐃᔭᖅᑏᑦ ᒫᓐᓇᐅᔪᖅ. ᒪᐃᔭ ᕋᑦᕗᕐᓐ ᓇᓗᓇᐃᖅᓯᔪᖅ ᒥᔅ 

ᐃᐅᓪᔾᔪᕐᔅᒪ ᐅᖃᖅᓯᒪᒋᐊᖓ ᐃᓱᒫᓘᑕᐅᒋᐊᙵᓚᐅᖅᓯᒪᒻᒪᑦ ᓈᒻᒪᖏᑦᑑᒋᐊᖓ ᐃᓂᖓ.  

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐅᖃᖅᑐᖅ ᐃᑲᔪᖅᑐᖅᑕᐅᙱᓚᕿᓚᐅᖅᓯᒪᒋᐊᖓ ᐃᖅᑲᓇᐃᔭᖅᑎᓄᑦ 

ᑭᓪᓕᓕᐅᖅᓯᒪᑦᓯᐊᖏᒻᒪᑦ. ᐅᖃᖅᓱᓂᓗ ᐃᖅᑲᓇᐃᔭᖅᑏᑦ ᐃᑲᔪᖅᑐᕆᐊᖏᑦ ᐊᓯᔾᔨᖅᑕᐅᓂᖓᓂᒃ ᒪᓕᒐᕋᓛᑉ 

ᓈᒻᒪᓈᖅᓯᒪᔪᒥᒃ ᑭᓪᓕᓕᐅᖅᑕᐅᓂᐊᕐᒪᑦ. ᐅᖃᖅᓱᓂᓗ ᖃᐅᔨᓴᑦᓯᐊᕈᒪᓲᖑᒋᐊᑦᓴᖅ 

ᑕᐃᒫᑦᓯᐊᖅᓯᒪᒐᓗᐊᕐᒪᖔᑕ ᑕᒪᓐᓇᓗ ᐋᖅᑭᒋᐊᕈᑕᐅᒐᔭᕐᒪᑦ. ᖃᐅᔨᒪᙱᑦᑐᖅ ᐃᖅᑲᓇᐃᔭᖅᑏᑦ 

ᐃᓱᒪᖃᕋᓗᐊᕐᒪᖔᑕ ᐊᖏᕐᕋᔭᐅᔪᖅ ᑖᕙᓃᒋᐊᖃᕋᓗᐊᕐᒪᖔᖅ/ᒋᐊᖃᙱᒻᒪᖔᕐᓘᓐᓃᑦ, ᑭᓯᐊᓂ ᐅᖃᖅᑐᖅ 



ᑲᑎᒪᔩᑦ ᑲᑎᒪᓂᖓᑦ #03 

ᕕᕗᐊᕆ 12, 2019 

ᒪᑉᐱᒐᖅ 14 ᐅᑯᓇᓂ 18 

ᓄᓇᓕᐸᐅᔭᐃᑦ ᑭᓪᓕᓕᐅᓂᕐᒧᑦ ᒪᓕᒐᕋᓛᖓᑦ ᐅᖃᓕᒫᖅᑕᐅᖅᑲᐅᔪᖅ, ᑖᓐᓇ ᐊᖏᕐᕋᐅᔪᑦ 

ᐱᕕᖃᖅᑎᑕᐅᙱᑦᑐᖅ.  

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐅᖃᖅᑐᖅ ᑐᑭᖓ ᕕᐊᓕᐅᕐᕕᐅᑉ ᐅᖃᖅᓯᒪᔪᖅ ᐅᐊᑦᓯᖃᕐᕕᒻᒥᒃ 

ᐃᓚᒍᑦᓯᐅᑎᓯᒪᒐᓱᐊᖅᑑᒐᓗᐊᖅ ᒪᓕᒐᕋᓛᕐᒧᑦ ᑎᑎᕋᖅᓯᒪᔪᓄᑦ, ᑕᒪᓐᓇᓗ ᓈᒻᒪᒋᔭᐅᓯᒪᒐᓂ 

ᐸᕐᓇᓐᓂᓕᕆᔨᓄᑦ. ᐸᕐᓇᓐᓂᓕᕆᔩᑦ ᐊᑲᕆᓯᒪᙱᒻᒪᒍ. ᐅᖃᖅᓱᓂᓗ ᑎᑎᕋᖅᑕᐅᒋᐊᒃᑲᓐᓂᕈᓂ 

ᐋᖅᑭᒋᐊᖅᑕᐅᑉᐸᓪᓘᓐᓃᑦ ᒪᓕᒐᕋᓛᖅ, ᐊᖏᕐᕋᕆᔭᐅᔪᖅ ᓇᒻᒥᓂᕆᔭᐅᔪᕐᓗ ᒪᓕᑦᓯᐊᕋᔭᖅᑐᑦ ᒪᓕᒋᐊᓕᓐᓂᒃ. 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐅᑉᐱᕈᓱᑦᑐᖅ ᑕᒪᓐᓇ ᐸᕐᓇᑦᑏᑦ ᐃᓱᒫᓘᑎᒋᓯᒪᒻᒪᐅᒃ ᑕᐃᑦᓱᒨᓇ. ᒫᓐᓇ 

ᐋᖅᑭᑦᓯᒪᓂᖓ, ᐃᕕᖅᑎᙱᑦᑐᖅ ᓄᓇᓕᐸᐅᔭᐃᑦ ᒪᓕᒐᕋᓛᖓᓐᓄᑦ.  

 

ᒪᐃᔭ ᕋᑦᕗᕐᓐ ᓇᓗᓇᐃᖅᓯᔪᖅ ᐱᒻᒪᕆᐅᒋᐊᖓ ᐅᔾᔨᖅᑐᕐᓂᖅ ᑖᓐᓇ ᓇᓗᓇᐃᖅᓯᒪᔪᖅ ᒪᓕᒐᕋᓛᖅ 

ᑐᑦᓯᕌᖑᓯᒪᔪᖅ ᓇᓗᓇᐃᖅᓯᓯᒪᓗᓂ ᑖᑦᓱᒪᙵᑦ ᑲᒻᐸᓂᐅᔪᒥᒃ ᐱᖁᑎᒋᔭᐅᔪᒥᓪᓗ. ᑖᕗᖓᓕᒫᖅ 

ᓴᓐᓇᕕᒻᒨᖓᔾᔭᖏᑦᑐᖅ ᓄᐊᕐᖦ 40 ᐅᕝᕙᓗ ᐅᐊᔅᑦ 40, ᑐᕌᖓᔪᖅ ᐊᑕᐅᓯᕐᒧᑦ ᐱᖁᑎᒋᔭᐅᔪᒧᑦ.  

 

ᑲᑎᒪᔨ ᒪᑦᓴᔨ ᐅᖃᖅᑐᖅ ᐊᑲᐃᓪᓕᐅᕈᑕᐅᓯᑐᐃᓐᓇᕆᐊᖃᕆᐊᖓ ᑲᑎᒪᔩᑦ ᒪᓕᒐᓕᐅᕋᓱᐊᖅᐸᑕ 

ᐊᑕᐅᓯᑐᐊᕐᒧᑦ ᑲᒻᐸᓂᐅᔪᒧᑦ. ᐅᖃᖅᓱᓂᓗ ᒪᓕᑦᑕᐅᖃᑦᑕᓯᒐᔭᕆᐊᖓ ᐊᖏᖅᑕᐅᑉᐸᑕ ᐊᓯᖏᓐᓂᒃ 

ᑐᑦᓯᕋᖅᑐᓂᒃ ᕿᐱᓗᒋᐊᖃᙱᑦᑐᖅ ᑕᐃᒫᑦᓴᐃᓐᓇᖅ ᐊᑑᑎᒍᒪᓕᖅᑐᓂᒃ.  

 

ᑲᑎᒪᔨ ᐊᑯᒪᓕᒃ ᑐᑭᓯᑎᑕᐅᒍᒪᔪᖅ ᑲᑎᒪᔩᑦ ᑲᒪᓂᐊᕐᒪᖔᑕ ᑖᑦᓱᒪᙵᑦ ᒪᓕᒐᕋᓛᕐᒥᒃ ᒪᓕᑦᓯᐊᖁᓪᓗᒍ 

ᐊᐅᓚᑦᓯᔩᑦ ᑐᑦᓯᕌᖏᓐᓂᒃ ᐅᕝᕙᓗ ᑲᑎᒪᔩᑦ ᑲᒪᒐᓱᐊᖅᑲᑦ ᒪᓕᒐᕋᓛᕐᒥᒃ ᒪᓕᒐᖃᕐᓗᓂ 

ᒪᓕᒐᖃᙱᓪᓗᓂᓘᓐᓃᑦ.  

 

ᒪᐃᔭ ᕋᑦᕗᕐᓐ ᓇᓗᓇᐃᖅᓯᔪᖅ ᒫᓐᓇᐅᑎᓪᓗᒍ, ᒪᓕᒐᕋᓚᖅ ᑐᑦᓯᕌᖑᓯᒪᔪᖅ ᒪᓕᒐᑦᓴᖅᑕᖃᖅᑎᓐᓇᒍ. 

ᐅᖃᖅᑐᖅ ᒫᓐᓇᐅᔪᖅ, ᒪᓕᒐᕋᓛᖅ ᑐᕌᖓᔪᖅ ᓇᓗᓇᐃᖅᑕᐅᓯᒪᔪᒧᑦ ᓄᓇᕗᒻᒥ ᕕᐊᓕᐅᕐᕕᒻᒧᑦ. ᐅᖃᖅᑐᖅ 

ᓯᕗᕐᓂᖓ ᒪᓕᒐᕋᓛᖑᓯᒪᔪᖅ ᐅᖃᖅᓯᒪᓐᓂᕆᐊᖓ ᐅᐊᑦᓯᒧᑦ ᓇᔪᒐᖅ, ᐅᐊᑦᓯᖃᕐᓗᑎᒃ ᐃᖅᑲᓇᐃᔭᖅᑎᓂᒃ 

ᖃᐅᔨᓴᖅᑐᓂᒃ ᓇᒻᒥᓂᕆᔭᐅᔪᖅ ᐊᑦᑕᓇᖅᑐᒨᓕᙱᒃᑲᓗᐊᕐᒪᖔᖅ, ᖃᐅᔨᓴᑦᓯᐊᓯᓐᓈᑦ ᐊᐅᓚᓂᐅᒋᐊᓖᑦ 

ᐊᐅᓚᑕᐅᑦᓯᐊᕋᓗᐊᕐᒪᖔᑕ. ᑖᓐᓇ ᒪᓕᒐᕋᓛᖅ ᐱᕕᖃᕈᑕᐅᓂᐊᕐᒪᑦ ᐊᖏᕐᕋᖃᕐᕕᐅᓗᓂ ᑲᔪᓯᑎᑕᐅᓗᑎᓪᓗ 

ᑕᐃᒃᑯᐊ ᐱᔾᔪᑕᐅᔪᑦ, ᑭᓯᐊᓂ ᑕᐃᑲᒥᓂᐅᖅᑕᖃᖅᐸᑦ, ᑭᓇᑐᐃᓐᓇᐅᙱᑦᑐᖅ ᐃᖅᑲᓇᐃᔭᖅᑐᑐᐃᓐᓇᖅ, 

ᑕᐃᑲᓃᓪᓗᓂᓗ ᑭᓯᐊᓂ ᓯᓚ ᐱᔾᔪᑎᒋᓪᓗᒍ ᑕᐃᑲᓃᒋᐊᖃᕈᓂ.  

 

 

ᒪᐃᔭ ᕋᑦᕗᕐᓐ ᐅᖃᖅᑐᖅ ᑖᓐᓇ ᒪᓕᒐᕋᓛᖅ ᐋᖅᑭᑦᓯᒪᒋᐊᖃᕆᐊᖓ ᕕᐊᓕᐅᕐᕕᐅᑉ ᑐᑦᓯᕌᖓᓄᑦ. 

ᐋᖅᑭᒋᐊᕆᐊᓕᑦᑕᖃᙱᑦᑐᖅ ᒪᓕᒐᕋᓛᕐᒥ ᐊᑯᕐᖓᓐᓂ ᐱᕕᖃᖅᑎᑦᓯᓂᐅᔪᑦ ᐊᑑᑎᔪᓪᓗ.  

 

ᒪᐃᔭ ᕋᑦᕗᕐᓐ ᐅᖃᖅᑐᖅ ᓄᓇᕗᒻᒥ ᕕᐊᓕᐅᖅᑏᑦ ᒪᓕᑦᓯᐊᕈᒪᒻᒪᑕ. ᐅᖃᖅᓱᓂᓗ ᓄᓇᓕᐸᐅᔭᐃᑦ ᓄᓇᕗᒻᒥ 

ᕕᐅᓕᐅᖅᑎᓂᒃ ᒪᓕᑦᓯᐊᖁᔨᓪᓗᑎᒃ. ᑖᓐᓇ ᒪᓕᒐᕋᓛᖅ ᑲᓱᖅᑎᑦᓯᔪᖅ ᑕᒪᑦᓱᒥᖓ ᒪᓕᑦᓯᐊᕐᓂᕐᒥᒃ.  

 

ᒪᐃᔭ ᕋᑦᕗᕐᓐ ᐅᖃᕆᐊᒃᑲᓐᓂᖅᑐᖅ ᑖᓐᓇ ᐱᖁᔨᕗᖔᕈᑎ ᓇᑎᕐᒦᑦᑐᖅ ᑲᔪᓯᑎᑦᓯᓂᐅᒐᓱᐊᖅᑐᖅ 

ᒪᓕᒐᕋᓛᕐᒥᒃ ᑕᐃᒫᒃ ᐊᑐᐃᓐᓇᐅᑎᑕᐅᒻᒪᑦ.  

 

 ii)  ᑎᒃᑯᐊᖅᑕᐅᓂᖏᓐᓄᑦ ᒪᓕᒐᕋᓛᓕᕆᔩᑦ ᒪᓕᒐᕋᓛᖅ #871 

 

ᐱᖁᔨᕗᖔᕈᑦ #19-41 

 

ᐱᒋᐊᖅᑎᑦᓯᔪᖅ: ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ 

ᐊᐃᑉᐲᔪᖅ: ᑲᑎᒪᔨ ᓴᐳᕐᑦ               



ᑲᑎᒪᔩᑦ ᑲᑎᒪᓂᖓᑦ #03 

ᕕᕗᐊᕆ 12, 2019 

ᒪᑉᐱᒐᖅ 15 ᐅᑯᓇᓂ 18 

  

ᐊᐃᑉᐸᖓᓂ ᐅᖃᓕᒫᖅᑕᐅᓂᖓ ᑎᒃᑯᐊᖅᑕᐅᓂᖓᑕ ᓄᓇᓕᓐᓂ ᒪᓕᒐᕋᓛᓕᕆᔩᑦ ᒪᓕᒐᕋᓛᖅ #871. 

 

ᑲᔪᓯᔪᖅ 

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐅᖃᖅᑐᖅ ᑖᓐᓇ ᒪᓕᒐᕋᓛᖅ ᐱᖃᓯᐅᔾᔨᒋᐊᖓ ᐅᐃᒍ “A”, ᑖᒃᑯᐊᓪᓗᐊᑦ 

ᐊᑎᖏᑦ ᒫᓐᓇ ᒪᓕᒐᕋᓛᓕᕆᔭᐅᔪᑦ. ᐅᖃᖅᑐᖅ ᐃᓚᒋᔭᐅᓕᕋᑖᕆᐊᖓ ᕗᕋᓐᑕᓐ ᑳᓂ.  

    

 iii)  ᐃᓇᖏᖅᑕᐅᓂᖓ ᓇᓚᐅᑦᓵᕈᑎᑖᕈᑎᓄᑦ ᓚᐃᓴᓐᓯᑖᕈᑎᓄᑦ ᒪᓕᒐᕋᓛᖅ #386 and 430  

           ᐊᒻᒪᓗ ᒪᓕᒐᕋᓛᖅ #872 

 

ᐱᖁᔨᕗᖔᕈᑦ #19-42 

 

ᐱᒋᐊᖅᑎᑦᓯᔪᖅ: ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ 

ᐊᐃᑉᐲᔪᖅ: ᑲᑎᒪᔨ ᓴᐳᕐᑦ          

       

ᐊᐃᑉᐸᖓᓂ ᐅᖃᓕᒫᖅᑕᐅᓂᖓ ᐃᓇᖏᖅᑕᐅᓂᖓ ᓇᓚᐅᑦᓵᕈᑎᑖᕈᑎᓄᑦ ᓚᐃᓴᓐᓯᑖᕈᑎᓄᑦ ᒪᓕᒐᕋᓛᖅ 

#872. 

ᑲᔪᓯᔪᖅ 

 

c) ᐱᖓᔪᐊᓐᓂ ᑭᖑᓪᓕᖅᐹᒥᓗ ᐅᖃᓕᒫᖅᑕᐅᓂᖏᑦ ᒪᓕᒐᕋᓛᑦ 

 

        i)  2019 ᓯᖓᖅᑎᕆᓂᐅᑉ ᐊᑭᖓᓄᑦ ᒪᓕᒐᕋᓛᖅ #868 

 

ᐱᖁᔨᕗᖔᕈᑦ #19-43 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᓴᐳᕐᑦ 

ᐊᐃᑉᐲᔪᖅ: ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ             

 

ᐱᖓᔪᐊᓐᓂ ᑭᖑᓪᓕᖅᐹᖓᓂᓗ ᐅᖃᓕᒫᖅᑕᐅᓂᖓ 2019 ᓯᖓᖅᑎᕆᓂᐅᑉ ᐊᑭᖓᓄᑦ ᒪᓕᒐᕋᓛᖅ #868. 

 

ᐃᑲᔪᖅᑐᖅᑐᑦ − ᓴᐳᕐᑦ, ᓯᑏᕙᓐᓴᓐ, ᕈᓵᓐ, ᒪᑦᔭᔨ 

ᐊᑭᕋᖅᑐᑦᑐᑦ − ᐊᑯᒪᓕᒃ  

ᑲᔪᓯᔪᖅ 

 

ii)  ᑲᑎᓯᒪᔪᓄᑦ ᐊᑭᓕᕆᐊᓕᓐᓄᑦ ᐊᑭᓕᑦᓴᓄᓪᓗ ᒪᓕᒐᕋᓛᖅ ᐋᖅᑭᒋᐊᕈᑎᖓ #869 

 

ᐱᖁᔨᕗᖔᕈᑦ #19-44 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᓴᐳᕐᑦ 

ᐊᐃᑉᐲᔪᖅ: ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ       

      

ᐱᖓᔪᐊᓐᓂ ᑭᖑᓪᓕᖅᐹᒥᓗ ᐅᖃᓕᒫᖅᑕᐅᓂᖓ ᑲᑎᓯᒪᔪᓄᑦ ᐊᑭᓕᕆᐊᓕᓐᓄᑦ ᐊᑭᓕᑦᓴᓄᓪᓗ ᒪᓕᒐᕋᓛᖅ 

ᐋᖅᑭᒋᐊᕈᑎᖓ #869.  

ᐃᑲᔪᖅᑐᖅᑐᑦ − ᓴᐳᕐᑦ, ᓯᑏᕙᓐᓴᓐ, ᕈᓵᓐ, ᒪᑦᔭᔨ 



ᑲᑎᒪᔩᑦ ᑲᑎᒪᓂᖓᑦ #03 

ᕕᕗᐊᕆ 12, 2019 

ᒪᑉᐱᒐᖅ 16 ᐅᑯᓇᓂ 18 

ᐊᑭᕋᖅᑐᑦᑐᑦ − ᐊᑯᒪᓕᒃ  

                                                                      ᑲᔪᓯᔪᖅ 

 

8.      ᐅᖃᐅᓯᑦᓴᑐᖃᐃᑦ 

  

 ᐱᑕᖃᙱᑦᑐᖅ 

 

11. ᑎᑎᖅᑲᐃᑦ   

  

 ᑐᓴᕋᑦᓴᐃᑦ: 

 

a) ᒨᓴ ᑰᑏ, ᐊᖓᔪᖅᑳᖅ/ᖃᐅᔨᓴᕐᓂᕐᒧᑦ ᑭᒡᒐᖅᑐᐃᔨ, ᓄᓇᕗᒻᒥ ᖃᐅᔨᓴᖅᑐᓕᕆᕕᒻᒥ  

ᐊᕐᕌᒍᑕᒫᖅᓯᐅᑏᑦ ᓇᐃᓪᓕᑎᑦᓯᒪᔪᑦ ᐅᓂᒃᑳᑦ - ᑲᑎᖅᓱᐃᓂᖅ ᐃᓱᒪᒋᔭᐅᔪᓂᒃ ᓄᑕᑲᖅᑲᑦ 

ᓯᓂᖃᑦᑕᕐᓂᖏᓐᓅᖓᔪᓄᑦ ᓄᓇᕗᒻᒥ 

 

b) b)  ᒨᓴ ᑰᑏ, ᐊᖓᔪᖅᑳᖅ/ᖃᐅᔨᓴᕐᓂᕐᒧᑦ ᑭᒡᒐᖅᑐᐃᔨ, ᓄᓇᕗᒻᒥ ᖃᐅᔨᓴᖅᑐᓕᕆᕕᒻᒥ  

ᐊᕐᕌᒍᑕᒫᖅᓯᐅᑏᑦ ᓇᐃᓪᓕᑎᑦᓯᒪᔪᑦ ᐅᓂᒃᑳᑦ -  ᓇᒻᒥᓂᖅ ᐅᖃᐅᓯᖅᑎᒍᑦ:  ᓂᐱᖏᑦ ᐃᓄᐃᑦ 

ᐸᓖᓰᑦ ᐃᑲᔪᖅᑎᐅᓯᒪᔪᑦ ᐸᓖᓰᑦ ᓄᓇᕗᒻᒥ 

 
12. ᑲᙳᓇᖅᑐᓕᕆᓂᖅ 

 

ᑕᐃᒪᐃᓕᖓᒻᒪᑦ ᑎᑎᕋᖅᓯᒪᔪᖅ 22(2) (a) CTV ᒪᓕᒐᕐᔪᐊᖓ ᐊᒻᒪᓗ ᒪᓕᒐᕋᓛᖅ 526 

ᑎᑎᕋᖅᓯᒪᔪᖅ 67 

 

 ᒪᓕᒐᖅᑎᒍᑦ − ᑐᓂᔭᐅᓂᖅ ᑐᑦᓯᕋᐅᑎᓂᒃ ᑐᑦᓯᕋᐅᑎᑎᒍᑦ 

 

 

 

ᐱᖁᔨᕗᖔᕈᑦ #19-45 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᕉᓴᓐ 

ᐊᐃᑉᐲᔪᖅ: ᑲᑎᒪᔨ ᓴᐳᕐᑦ 

                  

ᑲᑎᒪᔩᑦ ᑲᙳᓇᖅᑐᓕᕆᓂᕐᒨᖅᑐᑦ ᐅᓐᓄᒃᑯᑦ 7:22 p.m. 

ᑲᔪᓯᔪᖅ 

 

ᐱᖁᔨᕗᖔᕈᑦ #19-46 

 

ᐱᒋᐊᖅᑎᑦᓯᔪᖅ: ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ 

ᐊᐃᑉᐲᔪᖅ: ᑲᑎᒪᔨ ᓴᐳᕐᑦ               

  

ᑲᑎᒪᔩᑦ ᑲᑎᒪᓂᑐᐃᓐᓇᕐᒧᑦ ᐅᑎᖅᑐᑦ ᐅᓐᓄᒃᑯᑦ 8:04 p.m. 

ᑲᔪᓯᔪᖅ 

 

ᐱᖁᔨᕗᖔᕈᑦ #19-47 



ᑲᑎᒪᔩᑦ ᑲᑎᒪᓂᖓᑦ #03 

ᕕᕗᐊᕆ 12, 2019 

ᒪᑉᐱᒐᖅ 17 ᐅᑯᓇᓂ 18 

 

ᐱᒋᐊᖅᑎᑦᓯᔪᖅ: ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ 

ᐊᐃᑉᐲᔪᖅ: ᑲᑎᒪᔨ ᓴᐳᕐᑦ               

  

ᑲᑎᒪᔩᑦ ᑐᓂᓯᔪᑦ ᐊᕙᑎᓕᕆᓂᕐᒧᑦ ᓇᓗᓇᐃᔭᖅᓯᒪᔪᓂᓪᓗ ᑎᑎᖅᑑᔭᕐᓂᕐᒧᑦ ᐱᔨᑦᓯᕋᐅᑎᓂᒃ 

ᐅᑎᖅᑕᑎᑦᓯᓂᒃᑯᑦ ᐃᒪᓕᕆᕕᑦᓴᒥᒃ WSP ᑲᓇᑕᒃᑯᓐᓄᑦ ᑐᙵᕕᐅᑦᓱᑎᒃ ᑐᑭᓯᐅᒪᔭᕆᐊᓕᓐᓅᖓᔪᑦ 

ᑮᓇᐅᔭᓅᖓᔪᓪᓗ ᑐᑦᓯᕋᐅᑏᑦ ᑐᓂᓯᒪᔭᖏᑦ.   

ᐃᑲᔪᖅᑐᖅᑐᑦ − ᓴᐳᕐᑦ, ᓯᑏᕙᓐᓴᓐ, ᕈᓵᓐ, ᒪᑦᔭᔨ 

ᐊᑭᕋᖅᑐᑦᑐᑦ − ᐊᑯᒪᓕᒃ  

                                                                      ᑲᔪᓯᔪᖅ 

  

13. ᓄᖅᑲᕐᓂᖅ 

 

ᐱᖁᔨᕗᖔᕈᑦ #19-48 

 

ᐱᒋᐊᖅᑎᑦᓯᔪᖅ: ᑲᑎᒪᔩᑦ ᕉᓵᓐ 

ᐊᐃᑉᐲᔪᖅ: ᑲᑎᒪᔨ ᓴᐳᕐᑦ               

 

ᑲᑎᒪᓂᖅ ᒪᑐᔪᖅ ᐅᓐᓄᒃᑯᑦ 8:07 p.m. 

ᑲᔪᓯᔪᖅ 

 

 

 

 

 

 

 

 

 

 

 

 

 

 

            

      ᒫᑕᓕᓐ ᕋᑦᕗᕐᓐ 

                                           ᒪᐃᔭ 

 

 

 

 

        

  ᐊᐃᒥ ᐃᐅᓪᔪᔅᒪ 

  ᐊᓪᓚᑎᒻᒪᕆᐅᑲᐃᓐᓇᖅᑐᖅ 

 



ᑲᑎᒪᔩᑦ ᑲᑎᒪᓂᖓᑦ #03 

ᕕᕗᐊᕆ 12, 2019 

ᒪᑉᐱᒐᖅ 18 ᐅᑯᓇᓂ 18 

 

 

 

 

  

ᓈᒻᒪᒋᔭᐅᔪᑦ ᓄᓇᓕᐸᐅᔭᐃᑦ ᑲᑎᒪᔨᖏᓐᓄᑦ 12 ᐅᓪᓗᖓᓂ ᒫᕐᓯ, 2019.   


